
НАСТАН НА НЕДЕЛАТАВОВЕД

Бегањето од граѓаните е  
бегство од реалноста

Ненад Мирчевски | главен и одговорен уредник

„Баракуда ФХ“ влегува во 
Македонија со инвестиција од 
милион евра

„Алкалоид“ со пораст на 
консолидиран извоз од  
15 проценти
„Алкалоид“ Скопје оствари позитивни фи-
нансиски резултати во првото полугодие од 
2015 година, покажуваат неревидираниот 
единечен и неревидираниот консолидиран 
биланс на успех, соопшти компанијата.

„Во периодот јануари – јуни, вкупната 
консолидирана продажба достигнува 
4.050 милиони денари, што е за девет 
проценти повеќе во споредба со истиот 
период лани. Вкупниот консолидиран 
извоз на компанијата, пак, е зголемен 
за 15 проценти. Зголемување од девет 
проценти е забележано и кај вкупната 
добивка пред финансиски трошоци, да-
ноци и амортизација (ЕБИТДА), која во 
првото шестмесечје годинава достигнува 
554 милиони денари, додека консоли-
дираната нето-добивка од 301 милион 
денари е зголемена за пет проценти, 
покажува консолидираниот биланс на 
успех“, се посочува во соопштението.

Според единечниот биланс на успех, пак, 
наведуваат, во периодот јануари – јуни, 
продажбата достигнува 3.068 милиони 
денари, што е за три проценти повеќе во 
споредба со истиот период лани. Добив-
ката пред финансиски трошоци, даноци и 
амортизација (ЕБИТДА), која изнесува 537 
милиони денари, бележи зголемување од 
околу седум проценти, додека нето-добив-
ката е зголемена за три проценти.

Вкупните инвестиции во основни средства 
во периодот јануари – јуни 2015 година 
изнесуваат 422.120 илјади денари.

Во периодот јануари – јуни 2015 година 
во „Алкалоид“ се реализирани и 56 нови 
вработувања во Република Македонија. █

„Немаме намера да бидеме пандан на Груевски. Тој 
ја практикува популистичката политика на 
уништено општество и на мачкање очи на јавнос-
та. Не очекувајте ние да го правиме тоа. Нема да 
го правиме на ист начин со наше појавување на 
терен и на начин на кој го прави власта“.

	 Изјавата на Заев следува точно една година откако 
бомбастично најави дека 5.000 тимови на СДСМ ќе 
излезат на терен и од врата на врата ќе ги посету-
ваат сите домаќинства за да ги слушнат нивните 
проблеми. Неговата кратка меморија или порив за 
постојано лажење не значи дека граѓаните ја забора-
вија пораката што на 21 август 2014 година ја упати 
до нив. Заев им вети дека од тој ден СДСМ почнува да 
работи на нова стратегија за политичкото дејству-
вање и дека наскоро ќе бидат посетени во нивните 
домови. Целосна поддршка на стратегијата дадоа 
сите избрани пратеници на СДСМ, кои ветија дека и 
покрај тоа што ќе дејствуваат надвор од парламентот, 
ќе работат на исполнување на барањата на граѓаните. 
До ден денес од тимовите на СДСМ нема ни глас ни 
абер. Не заѕвонија на ниту едно ѕвоно, не затропаа на 
ниту една врата. Дури ни кај Заев. Оттука сама по себе 
се наметнува дилемата кој ѝ мачка очи на јавноста? 
Тој што ги исполнува ветувањата на граѓаните или 
тој што безобразно ги лаже?  

	И покрај оградувањето од популизмот, Заев при-
знава дека начинот на кој Груевски ја промовира 
владината политика не е кршење на договорот од 
Пржино. Барем засега. Каков ќе биде неговиот став 
по ова прашање за неколку дена, никој не знае. 
Дури ни тој самиот. Но, ништо чудно да го промени 
мислењето, особено поради притисокот од него-
вите самоназначени советници од Соросовата гру-
пација, кои со денови наназад панично врескаат 
дека работата на терен не овозможувала фер и 
демократски избори.  

	Додека владата активно ја промовира својата про-
грама меѓу граѓаните, Заев е под сенка, а за тоа 
време успеа само да си го погази зборот за уште 
едно прашање. На крајот на минатиот месец, пред 
да заминат на одмор, Заев се закани дека без до-
говор за обвинител до крајот на август нема 
враќање во Собрание. Месецот не е ниту на поло-

вина, преговорите не се ни почнати, а Заев потвр-
ди дека СДСМ влегува во Собрание. Која е причи-
ната за променетиот став овој пат? Каде исчезнаа 
заканите на Заев? Како и да е. Добро е што по 15 
месеци откако ги добија мандатите од граѓаните, 
пратениците на СДСМ конечно ќе влезат во собра-
нието. По 15 земени плати, првпат ќе се појават на 
работа на 1 септември.

	Отпуштениот однос на раководството на партија-
та во пресрет на предвремените избори оправда-
но загрижува многу симпатизери и членови СДСМ. 
Тие не го разбираат незаинтересираниот однос 
на Заев како одговор на активностите на терен на 
владејачката ВМРО-ДПМНЕ. Веројатно очекуваа 
од лидерот, конечно, да ги активира тимовите што 
ќе ја промовираат партиската програма со која ќе 
се бара довербата кај граѓаните. Идејата е добра, 
но за реализација недостигаат две работи: тимо-
ви и програма. 

 	Некои опозициски „експерти“ гордо го објавуваат 
својот заклучок дека ВМРО-ДПМНЕ ќе оди на по-
беда на следните избори, за на таков начин Гру-
евски да избегне кривична одговорност. Во обид 
да го оправдаат сопствениот неуспех мешаат баби 
и жаби. Прво, ВМРО-ДПМНЕ, како и секоја друга 
нормална партија во светот, оди на избори за да 
победи. Всушност, не постои друга партија (освен 
можеби СДСМ) која оди на избори за да загуби. 
Второ, нејасно е како и по сите нивни барања и 
услови вметнати во договорот од Пржино сѐ уште 
сметаат дека функцијата може некого да го стави 
над законите? Било тоа да е Груевски, Заев или 
некој трет. Ако стравувањата се основани, тогаш 
пропустот нема да биде кај тие што се извлекле, 
туку кај тие што не знаеле што треба да направат 
за да го спречат.

Ирската компанија „Бараку-
да ФХ“ е најновиот стран-
ски инвеститор во земја-

та кој го потврди влезот во 
Македонија и најави првична 
инвестиција од милион евра.
 
Целта на ирските инвеститори 
е да отворат посебен центар 
за истражување, кој треба да 
почне со работа за околу еден 
месец. Притоа ќе бидат врабо-
тени од 80 до 90 високоструч-
ни кадри.

Станува збор за центар за ис-
тражување кој не е типичен и 
досега нема таков во Македо-
нија. „Баракуда“ има намера, 
од она што сега го има како 
главен производ за тргување 
на светските пазари, да развие 
производи во Македонија за 
другите сегменти во финан-
сиското работење.

Морис Куран, еден од основа-
чите на компанијата, вели дека 
менаџерскиот тим многу лесно 
ја одбрал Македонија како дес-
тинација за инвестиции пора-
ди одличните услови што ги 
нуди, посебно поради инфра-

структурата, економијата и 
расположливиот кадар.

█ Неколкупати ја посетивме 
Македонија. Бевме охрабрени 
од она што го видовме, про-
фесионалност, перспектива… 
Затоа лесно ја донесовме од-
луката да дојдеме тука. Се на-
деваме дека многу странски 
компании ќе го следат наши-
от пример-  рече Куран.

„Баракуда ФХ“ е релативно нова 
компанија лоцирана во Даблин, 
но има претставништво и во 
Лондон. Испорачува софтвер-
ски услуги за најреномирани 
светски банки и финaнсиски 
институции, а е носител на 
престижни интернационални 
награди и признанија.

Центарот за истражување што 
се отвора во Скопје ќе биде 
сместен во „Соравија“, а пла-
нираните еден милион евра 
ќе бидат вложени во опрема. █



Спорната 
мапа не е ре-
док примерок 
на историска 

карта што 
може да се 

најде само во 
архивите и во 
музеите, туку 
таа е дел од 

голем број ад-
министратив-
ни згради во 
Грција, како 

што се општи 
простории, 
полициски 
станици, па 
дури и грчки 
амбасади во 
странство, со 
тоа индирект-

но вршејќи 
пропаганда 
во корист на 

политиката на 
„мегали идеја“ 
(големогрчка 
доктрина од 
почетокот 

на минатиот 
век за грчка 
држава што 
лежи на два 
континента и 
излегува на 
три мориња)

КОЛУМНА

Со години и децении ги слушаме грчките обвинувања за 
македонски иредентизам, за печатење на мапи со голема 
Македонија, за употреба на македонски топоними на кирилица 
за грчки населени места и слични наводи на грчката држава која 
што стопати повторена почна да личи на вистина во големите 
светски центри каде владата во Атина систематски се обиде да 
претстави лажна слика. Во меѓувреме Грција го прави истото 
за што ја обвинува Македонија а владите во Скопје не можат да 
вратат со иста методолгија поради специјалната улога што Грција 
ја има како членка на НАТО и ЕУ и како последна бариера меѓу 
„цивилизираната Европа“ и остатокот од светот

ПОЛИТИЧКА АНТРОПОЛОГИЈА 

Грција обвинува и печати 
иредентистички карти

Пишува | Горан Момироски  

Одговорот на грчкиот ми-
нистер за надворешни 
работи Никос Коѕијас за 

учеството на ексминистерот за 
надворешни работи Антонио 
Милошоски на конференција на 
која во заднина се гледа мапа на 
географска Македонија ја дава 
суштината на проблемот, кој, 
според сѐ, нема шанси да биде 
надминат во оваа деценија. 
Учество на ексминистер на кон-
ференција во организација на 
странска организација предиз-
вика невиден и речиси простач-
ки дипломатски одговор со кој 
не само што Грција покажа дека 
се чувствува како „Господ Бог“ 

во односите со Македонија и во 
исто време уште еднаш ја пре-
крши привремената спогодба. 
Имено, на профилот на „Твитер“ 
на грчкото Министерство за на-
дворешни работи, кое е еден од 
вентилите преку кои грчкиот 
министер за надворешни рабо-
ти Коѕијас испраќа пораки до 
јавноста, беше објавена нево-
обичаена порака, која содржи 
голема доза на стилската фи-
гура персонификација и, пред 
сѐ, голема доза на аматеризам.

Во буквален превод, Коѕијас на 
употребата на географската 
мапа на Македонија одговори 

со пораката: Датумот на исте-
кот на рокот во кој може да се 
користат продуктите на скоп-
скиот иредентизам е далечно 
минато. Нивната употреба и 
безумна консумација има опас-
ни придружни ефекти. Покрај 
јавно изречената закана кон 
Македонија, грчкото МНР во 
пораката употребува и хаштаг 
#fYROM иако во согласност со 
привремената спогодба Атина 
не смее да користи ниту една 
кратенка, освен целото името 
прифатено во Обединетите 
нации, кое гласи поранешна 
Југословенска Република Ма-
кедонија. Но пропагандата на 
„Твитер“ на грчката влада, која 
по прифаќањето на сите пони-
жувачки барања од Европска-
та комисија, Меѓународниот 
монетарен фонд и Европската 
централна банка се врти кон 
национализам за да ја дефоку-
сира јавноста од историскиот 
пораз на грчката држава, не е 
главната тема за која вреди да 
се трошат зборови. 

Главниот проблем е што Маке-
донија во последниве 25 годи-
ни дозволи Грција некритички 
да нѐ обвинува за иредентизам, 
а притоа да поминува со бла-
ги реакции од Скопје, кое има 
доволно аргументи да почне 
широка меѓународна кампања 
од која може да се види дека не 
само во однос на Македонија, 
туку и во однос на сите свои со-
седи Атина води иредентистич-
ка, националистичка политика 
и промовира територијален 
експанзионизам. Во отсуство на 
македонски реакции и на грчки 
либерални поединци и групи 
што би ја наметнале оваа тема 
во меѓународната јавност, грч-
ката држава последниве 15 го-
дини систематски дистрибуира 
официјална мапа објавена од 
законодавниот дом во Атина на 
која јасно се гледа дека Грција 
го прави тоа за што нѐ обвинува 
нас. За жал, и обидот на партија-
та Виножито во 2007 година да 
ја промовира оваа проблемати-
ка во Грција и во Македонија 
помина без поголем успех. Во 
2000 година грчкиот Парла-
мент испечати мапа со наслов 

„Историска карта на Грција“ 
на која дел од територијата на 
Република Турција е претста-
вена како дел од „унитарниот 
грчки свет“. Поконкретно кажа-
но, територијата во Мала Азија 
околу Смирна, источна Тракија, 
островите Имврос и Тенедос се 
претставени на картата како 
грчка територија. Насловот на 
картата е „ИСТОРИСКА КАРТА 
НА ГРЦИЈА“ а насловот на ле-
гендата е „ОБЕДИНУВАЊЕТО 
НА ГРЦИЈА“. Со виолетова боја 
се обележани териториите што 
се „соединиле“ со грчката држа-
ва во 1920 година, а подолу се 
пишува за севрската конвен-
ција, која делумно ги задово-
лувала потребите на грчката 
„голема идеја“. 

Самото пишување за обедину-
вањето настојува да ја истакне 
„унитарноста“ и „непрекина-
тоста“ на грчките простори во 
кои се вклопуваат териториите 
обележани со виолетова боја. 
Грчките националисти мапа-
та ја правдаат со тврдење дека 
не е експанзионистичка туку ја 
опишува реалната состојба на 
теренот по Севрскиот договор 
од 1920 година. Слична аргу-
ментација може да користи и 
секој Македонец националист 
тврдејќи дека Букурешкиот ми-
ровен договор од 1913 година и 
познатата карта од делењето на 
македонската територија меѓу 
трите држави не претставуваат 
експанзионистичка пропаган-
да, туку опишување на реална 
состојба во едно реално вре-
ме. Значи, која е суштинската 
разлика меѓу насловите „ИС-
ТОРИСКА КАРТА НА ГРЦИЈА“ 
(1920) и „ИСТОРИСКА КАРТА 
НА МАКЕДОНИЈА (1913)? Или, 
пак, по што се разликува еден 
наслов во стилот „ПОДЕЛБАТА 
НА МАКЕДОНИЈА“ од насловот 
„ОБЕДИНУВАЊЕТО НА ГР-
ЦИЈА“ - прашува Виножито во 
својата анализа на содржината 
на мапата. 

Во картата на грчкиот парла-
мент, освен обележувањето на 
таканаречената „грчка зона на 
Смирна“, исто така просторот 
на Јужна Албанија е наречен 

„Северен Епир“ (официјалното 
име на северниот дел на Грција 
е Епир). Ако е тоа така, тогаш 
зошто во Грција одредени кру-
гови негодуваат кога се зборува 
за „Чемерија“, кога се именува 
албанскиот дел од Епир, тери-
торија на која живееле проте-
раните Албанци (Чамите) од 
1945 година? Истото важи и 
кога се зборува за „Егејска Ма-
кедонија“? И повеќе од тоа, како 
е можно во карта со поднаслов 
„Обединувањето на Грција“ да 
се вклучува и Кипар? Зошто во 
легендата е вклучен податокот 
за таканаречениот „секипарски 
референдум“ за обединување 
со Грција од 1950 година со 96 
проценти гласови „за“? Со тоа 
целосно се игнорира ставот и 
состојбата на кипарските Турци 
и се наметнува некој впечаток 
дека речиси целото население 
сака да се „обедини“ со грчка-
та држава? Со таквиот начин 
на прикажување на состојбата 
неутралниот набљудувач на 
картата добива впечаток дека 
Кипар, впрочем, е дел од Грција 
или, барем, втора грчка држава? 
Дали со овој потег кипарските 
Турци имаат право да протес-
тираат и да зборуваат за грчки 
експанзионизам и иредентизам 
поддржан со официјален печат 
на грчкиот Парламент?

Спорната мапа не е редок при
мерок на историска карта што 
може да се најде само во архиви-
те и во музеите, туку таа е дел 
од голем број административ-
ни згради во Грција, како што 
се општи простории, полици-
ски станици, па дури и грчки 
амбасади во странство, со тоа 
индиректно вршејќи пропа-
ганда во корист на политиката 
на „мегали идеја“ (големогрч-
ка доктрина од почетокот на 
минатиот век за грчка држава 
што лежи на два континента и 
излегува на три мориња). Исто 
така, го пропагира грчкиот ка-
рактер на Кипар, како и грчки-
от карактер на јужна Албанија. 
На картата се оди до таму што 
се користат грчките називи 
Монастирио и Стромница за 
Битола и за Струмица, кои се 
на територијата на Република 

Македонија, а сите топоними 
во јужна Албанија, која, патем, е 
наречена „северен Епир“, се само 
на грчки. Кога една таква карта 
се издава по иницијатива на гр-
чкиот Парламент и под надзор 
на Воената географска служба, 
и до денес континуирано се 
дистрибуира од највисокиот 
орган на државата како што е 
Парламентот, како тогаш ќе ус-
пее грчката дипломатија да ги 
убеди соговорниците од каде 
било дека таа, впрочем, „се гри-
жи за стабилноста во регионот“ 
и дека „експанзионистичката 
политика на соседите (мислејќи 
на Македонија) не придонесува 
кон оваа насока“? 

По сето изложено, нејасно е 
како можело да се случи Ма-
кедонија да трпи сериозни 
критики за мапи и за карти 
објавени од приватни лица и 
компании што не се во употре-
ба од државни органи, а во исто 
време Грција да промовира и 
сама да печати карти со ире-
дентистички пораки, а за тоа 
никој никаде да не ја обвинува. 
Од една страна, можеби е оп-
равданата конструктивноста 
на македонската дипломатија, 
која следејќи ги препораките 
од САД и од ЕУ не се впуштаат 
во непотребен непријателски 
дијалог со Грција во очекување 
на моментот кога треба да се 
реши спорот за името, но од 
друга страна, кога е очиглед-
но дека Атина ги користи сите 
можности за да добие подобра 
позиција пред „финалето“, то-
гаш јасно е дека оваа конструк-
тивна политика на Македонија 
може да биде контрапродук-
тивна. Одговорноста за избра-
ната политика и дипломатски 
чекори на крајот, секако, ќе 
падне на тие што ќе се обидат 
да дојдат на заемноприфатли-
во решение. Ако се случи тоа со 
варијанта што е прифатлива 
за Македонија, тогаш сите ќе 
заборавиме на овие тези, но 
доколку повторно Македонија 
биде исправена пред историска 
неправда и биде притисната да 
прифати неприфатлив предлог, 
секако, ќе се потсетиме на овие 
редови. █



Македонија има само минимални можности да влијае на 
резултатот од следните американски избори закажани за 
ноември 2016 година. Но, тоа не значи дека и државата и 
дијаспората (особено Обединетата македонска дијаспора 
во САД) треба да бидат пасивни во следниве 15 месеци. 
Можно е подобро позиционирање на Македонија во 
идната администрација на САД од позицијата што ја имаме 
денес. Дали ќе се случи тоа не зависи само од нас, но, 
сепак, треба да се искористат сите можности за наскоро 
еден американски претседател да ја посети Македонија 
или, евентуално, да добиеме поддршка во решавање на 
спорот за името 
Пишува | Горан Момироски  

Една и пол година пред 
следните американски 
избори за претседател во 

најмоќната земја на светот по-
чна битката за влез во Белата 
куќа. Надежите се големи кај 
сите заинтересирани, кај де-
мократите дека можат да го 
продолжат осумгодишното вла-
деење на Барак Обама, либера-
лите се надеваат на продолжу-
вање на трендот на олеснување 
на животот на малцинствата, 
имигрантите, хомосексуалците, 

конзервативците мислат дека 
дојде време за засилување на 
американската држава, која, 
според нив, ја ослабнал Обама, 
а републиканците се надеваат 
на враќање на традиционал-
ните американски вредности 
загубени во ерата на првиот 
афроамерикански претседател 
на САД. И светот има свои на-
дежи. Русија се надева на нов 
партнер, кој би ја сфатил реал-
носта во светската политика, 
Кина сака да добие човек што 

нема да се меша во внатреш-
ните работи на најнаселената 
земја на светот и кој ќе го сле-
ди добриот тренд на трговска-
та соработка, а Европа, според 
досегашните јавни настапи, не 
знае што сака. Во секој случај, 
Брисел ќе го прифати новиот 
претседател кој и да биде, од 
каде и да биде. 

Во целиот корпус очекувања и 
малите земји како Македонија 
имаат свои надежи. Некои се 
молат новиот претседател на 
САД да ги вклучи во програмата 
„Виза вејвер“, која овозможува 
патување на нивните граѓани 
во САД без виза, некои се наде-
ваат дека идниот претседател 
нема да ја запре економската 
помош, трети дека Вашингтон 
ќе продолжи со техничката, 
здравствената или со помо-
шта за извоз на вештини. Во 
Македонија општ е впечато-
кот дека нашите очекувања за 
американска асистенција во 
решавање на спорот за името 

ќе бидат полесно исполнети со 
избор на член на Републикан-
ската партија во чиешто време, 
пред 12 години, земјата беше 
признаена под уставно име. От-
таму и отворената и скриената 
поддршка на Македонците во 
Македонија и во дијаспората 
за републиканските кандидати. 
И покрај тоа што и на помалку 
упатените во американската 
политика им е јасно дека пред-
расудата за републиканците не 
е валидна или дека не е зага-
рантирана подобра позиција со 
доаѓање на власт на сегашната 
опозиција, речиси сите маке-
донски ресурси, кои се, инаку, 
минорни, по секоја основа ќе 
бидат насочени кон помош на 
Републиканската партија. Ре-
ално е дека Македонија може 
да се надева на отворена или 
на прикриена поддршка од ре-
публикански претседател само 
доколку коцките се наредат по 
идеална линија што ѝ одговара 
на Македонија, а тоа во момен-
тов е речиси неверојатно да се 

предвиди. Се разбира, полити-
ката многу често се споредува 
со коцкање, па затоа ќе биде оп-
равдано, во отсуство на „маке-
донски играч“ меѓу демократи-
те, на републиканскиот кампус 
да му помагаат македонската 
држава и Македонците во САД 
(Американци со македонско 
етничко потекло), 200 до 400 
илјади гласачи, кои имаат по-
тенцијал макар и на минорен 
начин да влијаат на изборите. 

Републиканскиот кандидат 
Џеб Буш, брат на за нас од-
личниот Џорџ Буш Јуниор, кој 
во 2004 година нѐ призна под 
уставно име, и син на Џорџ Буш 
Сениор, кој ја водеше Америка 
во Првата заливска војна (прет-
седател од 1989 до 1993 годи-
на), можеби со право е најголе-
мата надеж на Македонија во 
овие избори, но, објективно, 
шансите тој да биде избран во 
моментов не се поголеми од 
12 до 15 проценти. Гувернерот 
на Флорида за да ја продолжи 
фамилијарната практика со 
владеење на Америка ќе тре-
ба да ги победи своите про-
тивкандидати во партијата, а 
потоа во финалето да се сретне 
со еден од двајцата најсилни 
кандидати кај демократите: 
Хилари Клинтон или витални-
от Џозеф Бајден, кој сѐ уште не 
ја објавил својата номинација, 
но како актуелен потпретседа-
тел сака да ја заврши својата 

полвековна кариера во амери-
канската политика во Белата 
куќа, а притоа речиси сигурно 
ќе има директна поддршка од 
најпопуларниот американски 
претседател во последните 20 
години. Но, напишаното засега 
е само претпоставка. Државата 
што има долг од 18 трилиони 
(илјади милијарди) долари, 
кој до 2020 година ќе се зго-
леми на 21 трилиони и каде 
што секој жител должи по 152 
илјади американски долари 
(зголемување за 100 проценти 
од 2004 година) во моментов 
нема никаква идеја што може 
да донесе сложениот амери-
кански изборен систем систем, 
кој ќе заврши со инаугурација 
на крајот на следната година. 

Доналд Трамп е 
најсигурниот кандидат 
за претседател 
Анкетите и анализите покажу-
ваат дека во моментов един-
ствено е сигурно тоа што го 
предвидува 27. амандман на 
американскиот Устав - дека САД 
по истекот на вториот мандат 
на Барак Обама ќе добие нов 
претседател. Покрај Џеб Буш, 
Хилари, Клинтон и Џо Бајден, 
кои се најинтересни кандида-
ти и за кои знае голем дел од 
светската јавност, вниманието 
на медиумите досега најмногу 
го има милијардерот Доналд 
Трамп, кој засега е официјално 

Македонија навива 
за Џеб Буш

ПОЧНА БИТКАТА ЗА НОВИОТ ВЛАДЕТЕЛ НА СВЕТОТ 



на листата на републиканците, 
но речиси сигурно е дека ако 
во внатрепартиската битка не 
добие статус на партиски кан-
дидат, ќе се обиде во трката 
за претседател да влезе како 
непартиски предлог. Трамп, 
кој според критериумите на 
сериозните медиуми е шар-
латан што „тресе глупости“ 
и кој навредува големи гру-
пи граѓани, сепак не треба да 
се потценува. Тој ѝ се обраќа 
на рурална и традиционална 
Америка, на таканаречените 
„реднек“ (селани), кои досега 
беа клучен фактор при избо-
рот на неколку американски 
претседатели од републикан-
скиот кампус. Токму поради 
тоа, и покрај големиот број 
гафови и грешки во кампања-
та, милијардерот, кој може сам 
да ја финансира кампањата со 
стотина милиони долари, без 
притоа тоа да го почувствуваат 
неговите компании, е на високо 
место во анализите на спорт-
ските аналитичари. Со оглед на 
тоа што Трамп како независен 
кандидат нема да се бори со 
свои сопартијци за влез во фи-
налната битка за претседател, 
уште отсега може да смета дека 
најмалку ќе биде трет според 
популарност американски по-
литичар ако се сметаат само 
гласовите од претседателските 
избори во 2016 година. 

Да, токму така, во Америка во полити-
ката се ангажирани и луѓето што ги 
оформуваат анализите за победа или 
пораз на спортските тимови. Според 
анализите на луѓето што ги правата 
квотите за американските лиги во 
кошарка, бејзбол, рагби и другите 
спортови во кои се вртат огромни 
пари, во моментов на демократската 
листа најдобро котира Хилари Клин-
тон, по неа е Берни Сандерс, инаку 
независен сенатор со најдолг стаж 
како независен во историјата на аме-
риканскиот конгрес. Сандерс за нас, 
освен тоа што е интересен поради тоа 
што е самодеклариран демократски 
социјалист, е посебно вреден затоа 
што доаѓа од државата Вермонт, 
со која Македонија во последниве 
десетина години има исклучител-
но добра комуникација. Се разбира 
дека доколку биде избран Сандерс, 
тој нема да може да донесува одлуки 
спротивни на американските инте-
реси и политички позиции поради 
блискоста на Вермонт и Македонија, 
но, сепак, овој факт треба да се знае. 
На третото место кај републиканците 
е Џо Бајден, кој допрва треба да ја 
објави својата кандидатура, со што се 
очекува веднаш да дојде на второто, 
а можеби и на првото место на листи-
те. Понатаму на листата се познати 
членови на демократската партија, 
кои, објективно, немаат ниту пари 
ниту се големи ѕвезди за да направат 
некакво изненадување. 

Кај републиканците на прво место 
е најдобрата варијанта за нас, Џеб 
Буш, кој, исто како и неговиот брат 
Џорџ Јуниор и татко му Сениор, по-
крај партиската поддршка ќе ја има 
и семејната поддршка, но и поддрш-
ката од голем дел од „корпоративна 
Америка“ поврзана со нафтениот 
бизнис и низа големи мултинацио-
нални компании. Зад него, многу за-
останувајќи, се младите и популарни 
политичари Скот Вокер, гувернер на 
Висконсин, и сенаторот од Флорида 
Марко Рубио, со кои завршува лис-
тата на сериозни кандидати. 

Во предвидувањата на прогнозерите 
за следен американски претседател 
на прво место е Хилари Клинтон, која 
има предност во однос на Џеб Буш, а 
по нив се Џо Бајден и Доналд Трамп. 
Од четвртото место натаму се Марко 
Рубио, Скот Вокер, Берни Сандерс, Бен 
Карсон, Џон Касич, Ренд Пол, Крис 
Кристи, Тед Круз, Џим Веб (демократ-
ски кандидат), Мартин О’Мали, Карли 
Фјорентина, Мајк Хакаби, Елизабет 
Ворен и неколку други американски 
политичари, кои се помалку познати 
за македонската јавност. 

Според предвидувањата, поголе-
ми шанси за победа меѓу партиите 
имаат демократите, а мажите имаат 
минимална предност во прогнозите 
од кој пол ќе биде следниот амери-
кански претседател. █

И прогнозерите во игра 

О ваа турбулентна година македон
ското Министерство за внатрешни 
работи (ќе) смени тројца министри. 

Навидум чистото политичко решение, на 
терен прави сериозни промени во структу
рата на донесување одлуки. Ако на тоа се 
додадат актуелностите со кои се соочува 
државата- разбивањето терористичка група 
во Куманово, со жртви полицајци, разбива
њето радикална исламистичка терористич
ка ќелија поврзана со Исламска држава, а 
потоа и закани за одмазда од најголемата 
меѓународна закана во моментов - воопшто 
не е наивно што СДСМ, кој со сите сили се 
бореше да го добие ресорот полиција во пос
ледните преговори за политичко враќање 
во нормала, воопшто нема никаква гласна 
реакција за полициската акцијата во која 
беше разбиена мрежа на пропагатори и на 
луѓе што врбувале доброволци за редовите 
на ИСИС и на Ал Каеда.

Зоран Заев, лицето на партијата, најави дека 
ќе се врати во парламентот на први сеп
тември. Неговите соработници успеваат да 
одржат пресови за ситнопартиски интереси, 

но нема ниту збор за „Ќели
ја“. Молкот од СДСМ треба да 
остави впечаток на второсте
пена важност, сега кога, нели, 
се подготвуваат за големото 
враќање во парламентот и за 
завршување на договореното. 
Но таа покривка е проѕирна 
и покажува многу посуштес
твени работи од тоа за што се 
троши просторот, на пример 
„какви образовни реформи по
сакува СДСМ“.

Не толку одамна акцијата во 
кумановското Диво Насеље, ак
ција во која осуммина припад
ници на полицијата го загубија 
животот, беше искористена од 
социјалдемократите, поточно 
од нивниот шеф, за негов личен 
маркетинг. Но, место да покаже 
сериозност при обиколката во 
која, наводно, би требало да се 
запознае со фактите на терен, 

а потоа барем да замине во по
сета на повредените припад
ници на безбедносните сили, 
тој се фотографираше насмеан 
до „осумка“ во прегратки со ло
калното население, воопшто не 
внимавајќи дека меѓу нив се и 
јатаците на искоренетата група. 
Згора на тоа, Заев се фотогра
фира и со високо кренати два 
прста во воздух - меѓународ
ниот симбол викторија (побе
да), а на Балканот познат како 
симбол на муслиманската бор
ба за територија. Повредените 
полицајци беа занемарени во 
целост и од СДСМ и лично од 
Заев. Осудата во јавноста на ко
ја наиде Заев по авантурата во 
Диво Насеље му се врати веќе 
следниот ден, на митингот на 
опозицијата - пардон, на Сорос 
- кога му се истопорија поддр
жувачи со симболите на Голема 
Албанија.

СДСМ за два месецa го презема МВР, 
ресор за кој се бори со години, а веќе 
10 (десет!) дена нема став за разбива­
њето на терористичката ќелија по­
врзана со ИСИС. Mесто него, анали­
зираат Рамадани, Мисини, Биљали и 
другите „потковани“ сателити. До­
колку СДСМ се согласува со нивните 
изјави, тогаш сите граѓаните, без раз­
лика на политичка, етничка и верска 
припадност, треба да се прашаат кој 
ќе ги штити пред заканите од ИСИС 
од октомври до април

Зошто СДСМ  
нема став  
за „Ќелија“?

ПАРТИСКАТА АГЕНДА ПРЕД БЕЗБЕДНОСТА

Пишува |  
Наум Стоилковски

АНАЛИЗА

фираа со Заев во Диво Насеље. 
Ниту, пак, тогаш ќе може меди
умските остени зад „Плусинфо“, 
„Либертас“, „Доказ“ и другите за 
полициската неажурност да ја 
обвинуваат ВМРО-ДПМНЕ. Но, 
по никоја цена не е прифатливо 
безбедноста на државата и на 
граѓаните да зависи од тоа дали 
СДСМ се плаши или им должи 
неколкумина дежурни распосла
ни по широкото милје медиуми 
платени од Сорос.

ма ги покрива тие разлики, така и 
министерската позиција мора да ги 
покрива истите однапред нарачани 
дејствувања.

Рака на срце, кој и да седне по избор 
на СДСМ на тоа место воопшто нема 
да има лесна задача. Да се соочи со 
партискиот притисок, да се соочи со 
заменикот министер, кој ќе има право 
на вето, да успее пред своите подре
дени да се наметне засенувајќи го ли
кот на насмеаниот Заев од Куманово, 

„Техничкиот“ министер од СДСМ 
под таков товар ќе ја има истори
ската шанса да биде прв министер 
на полиција од актуелната опози
ција што би поминал „чист“. Тоа, 
пак, што сега молчи за „Ќелија“, (а 
за неверување е дека во партијата 
сѐ уште немаат поим кој каде ќе 
седне наскоро) ги намалува изгле
дите за таков драстичен пресврт. 
Се чини дека од 20 октомври, во 
МВР ќе продолжи низата афери 
што ги следат министрите за вна

Техничкиот министер, каков што 
е опишан во договорот, не може 
да се смета дека ќе служи за да 
ги раководи тие што ги тепаа 
полицајците во протестите пред 
владиното седиште во насилните 
протести на СДСМ, или, пак, за да 
ги координира да исполнуваат 
различни црни сценарија што се 
заговараат за партијата повторно 
да има изговор за пораз.

Следниот преддоговорен прифат
лив министер, колку и да му се 
врзани рацете со партиските за
дачи, ќе мора да одговори на пре
дизвиците што се наметнуваат 
сега бидејќи влогот е безбедноста 
на сите граѓани, без разлика на 
нивната партиска, национална 
или религиска припадност. Исто 
како што полициската унифор

да се соочи со полициските службе
ници што беа тепани од СДСМ кога 
партиските насилници испратија на 
лекување повеќе полицајци отколку 
терористите во Куманово.

Последна во оваа низа, но најважна 
по значење, ќе биде соочувањето со 
безбедносните предизвици што се нај
авени, притоа здобивајќи доверба и 
кај вработените и кај јавноста, дека во 
ниеден случај партиската агенда не е 
пред безбедноста на ниеден граѓанин. 
Заканата од ИСИС, односно Ал Каеда, 
никако не смее да се гледа како изо
лирана, лажна или како дневнополи
тички поен. Доколку нема капацитет 
во СДСМ што би дал реална оцена на 
случувањата, можеше да се потпре 
барем на соопштението од Американ
ската амбасада, та и така ставот на 
„меѓународната“ им е водилка.

трешни од СДСМ; та било тоа да 
се крајно криминални набавки со 
милионски суми, исчезнување на 
килограми дрога од депото, убис
тва на полициски службеници, 
владеење на оружјето, изборни 
тепачки и убиства, до забошотени 
истраги при атентат врз претсе
дател на државата.

До преземањето на МВР, СДСМ има 
малку повеќе од два месеца. Ако се
га и може да си дозволи да молчи, 
тогаш СДСМ ќе биде должен да го 
каже својот став за „Ќелија“ и сѐ 
што (ќе) се случува поврзано со ак
цијата, заканите од џихадистите, 
балканските кучиња на војната. 
До тогаш, молкот од СДСМ е одо
брување на ставот на Рамадани, 
Мисини, Биљали и со право ќе се 
сметаат за став на партијата. █

Тоа што е интересно е дека и то
гаш, како и сега, главните гласни 
критичари на полициските акции 
против терористичките закани до
аѓаат од личности што долго вре
ме гравитираат во и околу СДСМ. 
Истите критичари, кои на акцијата 
на кумановската улица Тоде Мен
дол гледаа местење, договорена 
претстава, дефокусирање на јавно
ста од проблемите, заплашување со 
евентуален меѓуетнички инцидент, 
сега го користат истиот вокабулар 

Зекири срдечно се обидуваа да им 
ја изградат кај албанската попула
ција? Можеби СДСМ се плаши да 
оддаде какво било признание, по
фалба или, пак, само да ја поздрави 
акцијата за искоренување на овој 
регрутен центар на ИСИС, макар 
поставувајќи и дополнителни пра
шања за интензивирање на ваквите 
истраги во насока на вистината во 
чувањето на безбедноста на граѓа
ните, а притоа партијата повтор
но да не наиде на лавина напади 

и тепањето во Гостивар токму на 
денот на најголемата девалвација 
на денарот. Но, така ќе треба да се 
спротивстави на американската 
амбасада и на нејзините пофалби 
за „Ќелија“.

Несериозноста на актуелната опо
зиција не е нешто на што Маке
донија не е отрпната, но во овој 
случај се отвораат дополнителни, 
но многу тешки прашања за идното 
функционирање на МВР. Имено, на

при искажување на ставот за акци
јата „Ќелија“. Не смее да се заборави 
дека тие се дежурни „познавачи на 
состојбите“ за медиумите блиски 
на опозицијата, секако и на балкан
ската „Ал Џазира“, која мака мачи да 
претстави меѓуетничка тензија во 
државава. Во своите беседи исти
те тие го почитуваат речникот на 
опозицијата за „режим, диктатура, 
судство што не треба да се почи
тува“, отворено застанувајќи зад 
СДСМ и Заев.

Можеби токму молкот на СДСМ во 
пресрет на враќањето во Собрани
ето се должи на блиските релации 
со овие критичари на акциите. Мо
жеби СДСМ и Заев сега го „враќаат 
долгот“ за континуираната поддр
шка што Рамадан Рамадани, Суад 
Мисини, Мерсел Биљали и Мухамед 

од јавноста, но овој пат од своите 
поддржувачи-гуруа, на пример, од 
Бранко Тричковски?

При ваква сериозна акција несе
риозно е опозицијата да молчи, а 
да објавува прес-конференции на 
дневна основа. Доколку и е „сезона 
на одмори“ во СДСМ е неверојатно 
целиот партиски врв да замине на 
колективен одмор, сосе потпре
тседателката задолжената за по
лицијата, Фросина Ременска, па 
да се премолчи случај со кој цела 
недела се отвораат централните 
информативни емисии. Доколку 
таа се смета за неискусна, тука е 
вечно „проникливиот“ вљубеник 
во „меѓународната“ - Љубомир Д. 
Фрчкоски, кој може, на пример, при 
оцена за дефокусирање да направи 
споредба со своето министерување 

скоро ова министерство ќе го ра
ководи токму СДСМ. Сестраниот 
договор за излез од политичката 
криза, познат како Договорот од 
Пржино, „запржи“ на чело на по
лицијата да биде кадар на СДСМ, а 
заменик да биде член на ВМРО. Но, 
во запршката не стои дека сите 
нелегални, терористички, бандит
ски, криминални активности ќе 
почекаат да завршат априлските 
избори за да може Ременски или 
кој било по договорен меѓупар
тиски избор да се посвети само и 
само на регулација на изборниот 
процес.

Ал Каеда, ИСИС, џихадистите, 
веќе најавија одмазда. Нивно
то дејствување нема да може да 
се премижи за да може да им се 
удоволи на тие што се фотогра

АКТУЕЛНО

С тефан од Скопје или Су-
фијан, како што е неговото 
муслиманско име, кој беше 

уапсен заедно со уште осум лица 
осомничени дека војувале или 
регрутирале лица за да војуваат 
во Сирија, е само еден од преобра-
тените православни Македонци 
кои го прифатиле радикалниот 
ислам за кој учеле под закри-
лата на Тутунсуз-џамијата, но 
и во други објекти во Скопје. Се 
претпоставува дека меѓу нив има 
триесетина, порано православни 
лица, кои претежно се интелек-
туалци и потекнуваат од добро 
ситуирани семејства, а меѓу кои 
има и девојки. Во Македонија не 
постои статистика за ова пра
шање. Немаат ни во Заводот за 
статистика, а бројки за тоа колку
мина преминале од една вера во 
друга немаат ни во Македонската 
православна црква – Охридска 
архиепископија, ниту во Ислам
ската верска заедница. Научно 
кажано, преобратеник или кон
вертит е тој што преминува од 
една вера во друга.

Како Стефан станал Суфијан не 
се свесни ниту неговите роди-
тели. Тој дипломирал медицина, 
но не работел. Родителите го мо-
леле да се оттргне од џамијата. 
Бил нормално дете, спортист, 
без афинитети кон религијата. 
Родителите велат дека подоцна 
ги проучил религиите и така го 
избрал исламот. Дома никогаш 

не негирал дека е муслиман,  се 
држел до адетите, постел за Ра-
мазан.Но во јавност обично ни-
кој не ја покажува промената на 
верската определба. Пратенички, 
професори и познати пејачи пре
минале од една во друга вера, но 
никој тоа нема јавно да го сооп
шти поради лична безбедност.

Но зошто Стефан станал Су-
фијан? Дали навистина ја про-
учил религијата, па одлучил 
за својата верска припадност?! 
Свештените лица велат дека 
главно постојат две причини по-
ради кои се случува таа промена 
на религија.  Едната причина е 
убедувањето или засакување на 
некоја религија или на начинот 
на живот според таа религија, 
што, секако, како што коменти-
раат свештените лица, не мора 
да биде оправдано. Втората при-
чина е некаква сатисфакција, 
било да се работи за финансиска, 
било да се работи за чувство на 
моќ, можност да се докажеш. 

- Ретко се работи за предубе-
дување или убедување, иако 
и тоа убедување дека треба 
да се создаде типичен начин 
на формирање држава, кали-
фат, под строги верски прави-
ла според кои тоа општество 
треба да живее, само по себе 
е многу дискутабилно.  Тоа е 
промашување на целта на по-
стоење на човекот. Човекот е 
создаден од Господ со слобод-
на волја. На својот отец може 
да му каже да или не. Примо-
рувајќи некого  да биде таков 
каков што сака само затоа што 
се нашол во својот простор, не 
правиш добро. Не правиш тој 
да го прими тоа со свое срце 
и своја волја, туку го прави 
тоа само за да не го изгуби 
својот живот – коментираат 
свештениците.

Во исламот не може  
да има преобратување

Но, без намера да се потцени 
некоја религија, кај преобра-
тувањето во исламот најчесто 
се работи за  пари, за моќ, за 
политика. Куранот не призна
ва други вери, сите што не се 
муслимани се неверници, без 
разлика дали се припадници на 
христијанството, на јудаизмот, 
на будизмот или се атеисти. От
тука, во Исламот не може да има 
преобратување бидејќи нема 
преминување од една вера во 
друга вера.

На терминот „конвертит“ не 
му е местото во исламот. Ова е 
термин употребуван во „поли-
тички цели“ - за да се докаже 
исправноста на исламот. Но, 
зар не е неисправно некој да 
ја докажува исправноста на 
исламот, кога, како што велат 
верниците од таа вера, самиот 
Бог го пропишал?! Мулиманите 
коментираат дека Бог го проп-
ишал исламот, тие го прифати-
ле и не смее да го доведуваат 
во прашање или статистички 
да го докажуваат.

Парите играат голема улога  
во религијата

Колку и да е чувствително, колку и свеште
ниците да зборуваат за љубов кон Бога, за 
вистината, историски факт е дека парите и 
чувството на моќ играат многу голема улога 
во ширењето на една вера, и во ширењето на 
преобратувањето.  Во периодот на навлегува
ње на османлиските сили на Балканот, една 
од нивните примарни задачи било преобра-
тувањето на верниците во ислам, бидејќи 
верата се поистоветувала со националноста 
и со имотноста. Секој што имал имот, бе
гови и други богати феудалци, полесно го 
прифаќале исламот бидејќи тоа бил услов 
за задржување на нивните имоти, за плаќа
ње ограничен данок и за други погодности.

Парите играат голема улога и во христијанс
твото. Оваа вера почнала да се шири дури 
откако римскиот император Константин, 
кој имал уште тројца конкуренти за пре
столот, ја прифатил оваа религија по наче
лото „Еден цар, една религија, еден народ“. 
Константин потоа трошел енормни суми за 
градење цркви и манастири со цел масовно 
да се прифати христијанството, кое претход
но било прогонувано од римските власти. 
Во ова и успеал.

А како успеваат регрутите да примамат мла-
ди луѓе да се приклучат кон радикалните 
исламисти? Верските лица сметаат дека се 
работи за моќ и реализирањето на таа моќ.

- Прво мора да се напомене финансискиот 
аспект. Ги привлекуваат со пари. Другиот 
аспект е онаа крајно непожелна и недобра 
слобода, кога мислиш и сметаш дека можеш 
да правиш што сакаш, па дури и да убиваш. 
Тоа многу успева да ги привлече, тие во она 
свое самопронаоѓање сметаат дека се при-
силени од општеството, од уредувањето, 
од родителите. Сакаат слобода и доколку 
не ја стават таа желба за слобода во оние 
оправдани рамки до каде што може истата 
да се движи, во ова гледаат како на поле 
во кое можат да прават што сакаат, и сето 
тоа го прават во името на нешто. Кога ќе 
му претставиш дека се прави во името на 
Бог, тоа за него е возвишено. Радикалната 
форма на која било религија ја промашува 
целта на религијата, која пропагира љубов, 
мир, надеж, сигурност, почит кон ближни-
от и кон неговите потреби – коментираат 
верските лица.

Моќта и парите менуваат и вера
ЗОШТО ДОВЧЕРАШНИ ВЕРНИЦИ ПРИФАЌААТ НЕШТО ШТО Е ТОЛКУ ЃАВОЛСКО?

Куранот не признава други вери, 
сите што не се муслимани се 
неверници, без разлика дали се 
припадници на христијанството, 
на јудаизмот, на будизмот или 
се атеисти. Оттука, во исламот 
не може да има преобратување 
бидејќи нема преминување од 
една вера во друга вера

МПЦ и ИВЗ посериозно да пристапат
По полициската акција „Ќелија“ во која беше уапсен и Стефан, 
новинарот Бранко Ѓоргевски, кој се занимава со прашањата 
поврзани со религијата, посочи дека од ова се гледа дека не 
може да биде случајно тоа што од Македонија дури петнаесет 
млади луѓе досега загинале како џихадисти и којзнае колкумина 
активно се борат.

- Не е случајно и наивно тоа што повеќе џамии се надвор од 
контрола на ИВЗ и дека сето тоа е со главно јадро во скопска-
та општина Чаир. Со „Ќелија“ се виде дека самата Исламска 
заедница сега ќе мора посилно да се соочува со напливот на 
исламската идеологија, која е туѓа и спротивна на ханефиска-
та школа, која со векови се практикува тука. Сега и ИВЗ и 
Македонската православна црква ќе мора најсериозно да го 
сфатат феноменот на преобратувањето во верата, на фактот 
за постоењето на преобратеници. На луѓе кои во одредени 
состојби, какви што се токму сега, се подготвени да се откажат 
од верата на која нивните семејства со векови ѝ припаѓале и 
да прифатат нови вери. Па така, традиционални муслимани 
стануваат радикали кои тргнуваат по патот на џихадот кој 
го прокламира терористичка Исламска држава, а по тој пат 
тргнуваат и доскорешни православни христијани. МПЦ веќе 
не може да се однесува како ништо да не се случило и оти 
тоа е случај што брзо ќе се заборави. Излегува дека и двете 
најголеми верски заедници во земјава мора длабоко да се 
преиспитаат зошто нивни довчерашни верници решаваат 
да си ја напуштат верата и да прифатат нешто што е толку 
ѓаволско и толку ужасно – посочи Ѓорѓевски.

Верските лица, пак, велат дека секој возрасен човек треба да 
знае до каде му е мерата и до каде може да оди.

- Во ова време ги имаме сите можности за да здобиеме знаење 
врз основа утре ќе расудуваме. Почитувај го она што го прави 
твоето достоинство. Оној што оди слепо кон таква промена, 
има некаква поинаква корист од тоа. Не треба да се прифаќа 
форма со која се злоупотребува религијата. Штети на себе, 
штети и на ближните – коментираат тие. █

Се привлеку-
ваат млади 

луѓе со пари. 
Но другиот 

аспект е онаа 
крајно непо-

желна и недо-
бра слобода, 
кога мислиш 

и сметаш 
дека можеш 
да правиш 
што сакаш, 

па дури и да 
убиваш

Пишува | Билјана Зафирова
Фото | Ѓорѓи Личовски

ЕКОНОМИJА

Тие што во периодов сакаат да набават дрва за греење, се соочуваат со 
проблем. Во државните складишта нема дрва за физички лица, додека во 
приватните складишта нивната цена во однос на претходните години е 
драстично порасната, па граѓаните се исплашени дека зимава ќе останат 
беа греење. Од Јавното претпријатие „Македонски шуми“ уверуваат дека 
нема место за паника и дека има време до почеток на грејната сезона за 
сите да се снабдат со огревно дрво, но не прецизираат кога скопјани ќе 
може да си купат дрва во нивните складишта

Пишува | Александрија Стевковска  

ПОЧНАА ПОДГОТОВКИТЕ ЗА ЗИМА И ДИЛЕМАТА КАКО ДА ГО ЗАГРЕЕМЕ ДОМОТ

Огревното дрво со висока цена ја крева температурата и во лето

Граѓаните на големо почнаа 
да се подготвуваат за прет
стојната зима, а во тие под-

готовки централно место зазема 
прашањето на што да се греат 
и колку средства од семејниот 
буџет треба да одвојат за таа 
намена. Без нов капут се може, 
па дури и чизмите од минатата 
година може да се носат уште 
една сезона, но мора да се обез-
беди греење за да се протурка 
зимата. Изборот е едноставен, 
парно, струја или дрво. Парното 
не може да го користат сите, а 
има и голем дел од тие што се 
откажаа од него, струјата е ска-
па, па како  последна можност 
останува огревното дрво, кое сѐ 
уште е најевтината варијанта за 
загревање на домовите. Сепак, 
тие што во периодов сакаат да 
набават дрва за греење, се соочу-
ваат со проблем. Во државните 
складишта нема за физичките 

лица, додека во приватните 
складишта нивната цена во 
однос на претходните години е 
драстично порасната, па граѓа-
ните се исплашени дека зимава 
ќе останат беа греење. Од Јавно-
то претпријатие „Македонски 
шуми“ уверуваат дека нема ме-
сто за паника и дека има време 
до почеток на грејната сезона 
сите да се снабдат со огревно 
дрво, но не прецизираат кога 
скопјани ќе може да си купат 
дрва во нивните складишта.

█ Нема простор за паника 
дека граѓаните ќе останат 
без огревно дрво зимава. Ние 
правиме напори за задоволу-
вање на повеќето побарувања 
за дрва, но проблем е што тие 
побарувања од година во годи-
на се сѐ поголеми, а шумскиот 
фонд и нашиот капацитет за 
работа се исти. Притисокот врз 

нас е поголем бидејќи ние про-
даваме најевтини дрва, 2.500 е 
буката, а 2.600 е дабот, па сите 
сакаат да купат од нас. Нашата 
цена е иста со години и дури е 
под пазарната цена, но со ог-
лед на тоа дека ние сме јавно 
претпријатие и дека водиме 
грижа и за социјалниот мо-
мент на граѓаните, не правиме 
нагорна корекција на продаж-
ните цени- вели генералниот 
директор на ЈП „Македонски 
шуми“, Жарко Караџоски. 

Според него, загрижува трендот 
на сѐ поголемиот број семејства 
што се греат на дрва.

█Порано луѓето се откажуваа 
од огревно дрво и се прео-
риентираа на струја или на 
парно греење. Сега место да 
се оди напред кон користење 
нови видови енергија, како 
палети или брикети, луѓето 
се враќаат назад и пак масов-
но почнуваат да се греат на 
дрва, што е многу неповолен 
тренд бидејќи не можат да 
се задоволат сите потреби, а 
овој вид греење ја загадува и 
животната средина. Како и 
да е, греењето на дрва оста-
нува најевтина варијанта на 

греење и граѓаните масовно 
ја користат. Големата поба-
рувачка, нормално, создава 
недостиг од дрва кај нас, што, 
пак, масовно го користат при-
ватниците, кои ги качуваат 
цените во своите складови. 
До 5 август, поради забраната 
за влез во шума, не може да 
се експлоатираат ни приват-
ните шуми, но по тргнување 
на забраната и дозволата да 
се сечат и приватните шуми, 
на пазарот ќе има и нивна по-
нуда на дрва, што би требало 
да го амортизира притисо-
кот врз „Македонски шуми“ 
- објаснува Караџоски. 

Првиот човек на ова јавно 
претпријатие објаснува дека во 
нивните складишта, во Скопје, 
нема понуда на дрва поради 
пропаднатите тендери за пре-
воз на дрвата.

█ Ние немаме сопствен пре-
воз, а приватните превозни-
ци ги бојкотираа тендерите 
за превоз на дрва до Скопје 
бидејќи не дозволивме да нѐ 
уценуваат, па сега не може да 
се обезбеди превоз на дрва-
та до складиштата во Скопје. 
Всушност, ние имаме превоз, 
но дрвата што стигнуваат 
таму, практично, не се ни ис-
товараат и веднаш се прена-
сочуваат кон клиентите со кои 
имаме склучено договори за 
испорака уште на почетокот 
од годинава, како пензионер-
ските здруженија, синдикатот 
и другите. Останува можноста 
граѓаните да склучат догово-
ри за набавка на огревно дрво, 
кои ние ќе се потрудиме да ги 
почитуваме. Во другите  скла-
дишта низ земјава има понуда 
на огревно дрво, па ако некој 
сака да купи, може и оттаму - 
нагласува Караџоски. 

За разлика од други, оваа година 
понудата на огревно дрво е реду-
цирана и поради примената на 
измените на Законот за шуми, 
со кои се стегна обрачот околу 
дрвокрадците.

█ Лани се потрошени 800.000 
кубни метри дрво за огрев, од 
кои ние обезбедивме 400.000 
кубни метри.300.000 куб-
ни метри се обезбедени од 
приватните шуми и 100.000 
кубни метри се крадени. Со 
оглед на тоа дека 10 отсто од 
шумите се приватни, логично 
е дека од нив не можело да 
се обезбедат 300.000 кубни 
метри дрвна маса. Значи во 
нив имало и крадени дрва од 
нашите шуми. Акцијата Гора и 
измените во Законот за шуми 
придонесоа дел од аномалии-
те да се средат и да се воведе 
ред во стопанисувањето со 
шуми - објаснуваат од „Маке-
донски шуми“. 

Приватниците имаат своја мате-
матика за продажба на дрвата.      
-Ако сакате да резервирате дрва 
за купување, јавете се по 15 ав-
густ. Тогаш ќе знаеме дали ќе 
имаме дрва за продажба - велат 
во дел од приватните складови, 
додека во други информираат 
дека има дрва за продажба, но 
по цена од 3.500 денари, а некаде 
таа достигнува и до 4.300 денари.  
Во едно скопско складиште да-
бот чини 3700 денари, а буката 
сто денари помалку. Друг прива-
тник, пак, сосе превоз и сечење 
нуди бука за 3.650 денари, а даб 
за 3750 денари. 

█ Ако сте за купување побр-
зајте затоа што за две неде-
ли, можеби, ќе го продавам 
дрвото поскапо – вели еден 
сопственик, кој не ја гаранти-
ра актуелната цена.- Купувам 
дрво од „Македонски шуми“, 
а тие прават лицитација на 
интернет, па не знам до каде 
ќе оди цената во иднина - вели 
еден друг сопственик на склад 
за огревно дрво.

Само мал дел од населението 
место дрво користи брикети 
или палети. Продавачите твр-
дат дека еден тон брикети чини 
15.500 денари, а заменува 4 
кубни метри дрво. Повисоката 
цена за овој огревен материјал 

го оправдуваат со немањето 
потреба од транспорт и сечење, 
а го има и во секое време.Освен 
тоа, не ја загадува животна сре-
дина како дрвата.

█Дрвото се користи за изра-
ботка на пелети и на брике-
ти, кои загадуваат помалку 
бидејќи не содржат вода во 
себе. Дрвото, за разлика од 
нив, содржи вода, троши 
енергија за да се ослободи од 
неа, па при согорување созда-
ва јаглероден диоксид што 
го загадува воздухот. Токму 
затоа препораките се да се 
намали користењето дрва за 
огрев, но граѓаните тоа тешко 
го прифаќаат избирајќи го 
греењето на дрва како најед-
ноставна и најевтина алтер-
натива - вели комерцијални-
от директор на „Македонски 
шуми“, Тони Јованов. 

Скопје останува најголем поба-
рувач на дрва за огрев.

█ Расте побарувачката на дрва 
во Скопје, каде што 90 отсто 
од граѓаните се греат на дрва, 
па за да се задоволат овие 
потреби треба да се уништи 
целата природа. Ние правиме 
што можеме за да обезбедиме 
огревно дрво за граѓаните, но 
останува можноста за набавка 
на дрва од приватните шуми 
или увоз - додава Јованов.  █ 

Жарко 
Караџоски

Порано луѓето 
се откажуваа 
од огревно 

дрво и се пре-
ориентираа на 
струја или на 

парно греење. 
Сега место да 
се оди напред 
кон користење 

нови видови 
енергија, 

како палети 
или брикети, 

луѓето се 
враќаат назад 
и пак масовно 
почнуваат да 
се греат на 
дрва, што е 

многу непово-
лен тренд

Препора-
ките се да 
се намали 

користењето 
дрва за огрев, 
но граѓаните 
тоа тешко го 
прифаќаат 
избирајќи 

го греењето 
на дрва како 

наједноставна 
и најевтина 
алтернатива

Пишува | Александрија Стевковска  

| ЗЕМJОДЕЛСТВОМАЛИ БИЗНИС СОВЕТИ 

Еднаш се инвестира,  
а дава род со генерации
Костенот е стара овошна култура која потекнува 
од терцијарниот период. Од праисториско време 
потекнува од крајбрежјето на Средоземното Море 
(најверојатно до Сардинија). Поради големата 
способност за приспособување, подоцна костенот 
се проширил надвор од границите и навлегол 
длабоко во континенталното подрачје. Ѝ припаѓа 
на истата фамилија како дабот и буката

КОСТЕН, ЛЕСНО СЕ ОДГЛЕДУВА, А ПОЛЕСНО СЕ ПРОДАВА

Костенот е стопански значајна овошна 
култура во некои земји од Европа, во 
Азија и во Северна Америка, а делумно 
и во некои земји од Северна Африка. 
Најголемиот светски производител на 
костени е Кина. Во Европа, поголеми 
производители на костени се: Италија, 
Франција, Шпанија и Португалија. При-
сособен е на умерени, топли и повлажни 
подрачја, на длабоки, топли, пропус-
ливи почви со растресита каменли-
ва здравица поставена на силикатна 
подлога. Костенот е значајна култура 
чие одгледување е доста исплатливо и 
ефикасно, но кај нас неговото одгледу-

вање е крајно запоставено и се среќава 
единствено во спонтани природни по-
пулации во неколку региони погодни за 
успевање на оваа култура.Токму поради 
тоа може да стане добра можност за 
бизнис на секој што сака да започне со 
профитабилно одгледување костени.

 Питомиот костен во природна попула-
ција вo Македонија е раширен на некол-
ку локации и тоа: дебарско-струшкиот 
регион, гостиварско-тетовскиот регион, 
кичевско-бродскиот регион и битол-
ско-прилепски регион, а во скопскиот 
регион е распространето на северната 

страна на планината Водно и на југоза-
падната страна на Скопска Црна Гора, 
потоа во струмичкиот регион, на север-
ната страна на планината Беласица и на 
други локации, но во помали размери. 
Во природни асоцијации костенот се 
размножува со изданоци и со семе. Во 
расадниците може да се калеми на изда-
ноци добиени од семе на питом костен. 
Овошките добиени по пат на калемење 
прородуваат многу побрзо во споредба 
со овошките настанати од семе.

Одгледувањето на костенот има многу 
позитивни страни, како што се: долго-
вечна култура, овошките постигаат 
старост и над 500 години, имаат од-
лична родност, има мал број природни 
непријатели (болести и штетници), 
ако се одгледува во поволни еколош-
ки услови може да се одгледува и без 
никаква заштита. Плодовите имаат 
голема биолошка вредност. Содржат 
скроб од 38 до 42 отсто, шеќер од 22 
до 29 отсто, масти од 3.0 до 7.2 отсто, 

белковини 5.2 до 5.8 отсто, целулоза 
од 1.6 до 2.8 отсто, минерални материи 
од 0.98 до 2.1 отсто, витамин Ц од 10 
до 37 мг во 100 грама костен, и други 
корисни материи.

 Плодовите на костенот созреваат на 
крајот на октомври. Тие се лесно прене-
сливи, и може да се чуваат долго време. 
Плодовите може да се употребуваат 
свежи, но и во разни видови кондитор-
ски производи. Костенот претставува 
одлична пчелна паша. Од котата на 
плодовите и од листовите се добива-
ат танини, кои имаат разновидно зна-
чење во прехранбената индустрија, во 
фармацевтската индустрија и во ин-
дустријата за мебел. Дрвото од костен 
има одличен квалитет и се користи во 
градежништвото како техничко дрво. 
Стеблото од костен достигнува големи 
размери, има широка круна и декора-
тивен изглед и поради тоа има голема 
примена во пејзажната архитектура 
како украсно растение. █



Дали некој тука видел уба
ва можност за заработка?! 
Па откако наместо евра во 
раце доби лисици на раце, се 
смисли емотивна приказна 
за ете, сите да се сожалиме 
и да најдеме оправдување за 
ваквиот налудничав потег?! 
Која е вистинската приказ
на за украденото мајмун
че од Скопската зоолошка 
градина – ќерката плачела, 
подарок за да се располо
жи глувонемото синче или, 
обид за добра заработка 
од неверојатниот Лука?! 
Детето не добило подарок 
за роденден, кој впрочем 
поминал во април, а било 
глувонемо и тажно поради 
тоа и само Лука можел да го 
расположи... Жално ако при

МЕРСЕЛ  
БИЉАЛИ

ДЕНКО  
МАЛЕСКИ

Неодамна се случи ка-
тастрофа во Тетово и во 
околината. Владините 
медиуми го прикажуваа 
како природна или Божја 

несреќа! Демек, Господ ти бил виновен, а заборавиле 
дека цело време коалицирале со ѓаволот. Дале масов-
но да се исечат дрвјата, каналите да се затрупаат со 
отпадоци, стеснување и узурпирање на површини, со 
години неисчистени канали. Па не можете да очеку-
вале Божја љубов, а да флертувате со ѓаволот.

„Експертите“ на опозицијата никогаш не слуш-
нале за граѓанска одговорност, за граѓанска 
свест и за грижа за околината. Можеби во про-
грамата на СДСМ ќе има предлог како да се 
заштитат шумите и како да се спречи нелегал-
ното градење во руралните средини.

Во политиката секогаш е 
најтешко да се одговори 
на прашањето како да се 
стаса до определена цел. 
Зашто, секој, без многу да 

мисли, ќе ви рече дека е за слобода, демократија, 
правна држава и останатиот демократски арсенал, 
но длабоко ќе се замисли на прашањето:„Како до 
целта?“ Во нашиот конкретен случај: како да се стаса 
до нормална демократска Македонија?

Како до поголема демократија е главната дилема 
која си ја поставува секој граѓанин, а во исто вре-
ме е прашање на кое опозицијата нема намера 
да понуди одговор.  

Рекоа, не порекоа Рекоа, не порекоа
РАМАДАН 
РАМАДАНИ

Ако се сеќавате, јас за 
„Ал џезира“ пред некол-
ку месеци изјавив дека 
владејачката партија 
ВМРО-ДПМНЕ, без раз-
лика на постигнатите договори, како и на фактот 
дека премиерот ќе се повлече на крајот на година-
та - повторно ќе се обиде да победи на овие избори 
и дека Никола Груевски ќе сака да се врати со нов 
легитимитет наспроти овие корупциски скандали, 
објавени од страна на опозицијата и така да се спаси 
да не оди во затвор.

Никако не можат да сфатат дека функцијата 
не штити никого од одговорност. Било тоа да е 
Груевски, Заев или кој било друг. 

СУАД  
МИСИНИ

Очигледно дека МВР 
овојпат ќе треба три-
кратно да биде уверливо 
во доказите и во проце-
дурата, зашто по кума-
новските мајски настани се стеснува маневарскиот 
простор за одговорност од ваква голема грешка 
поради тоа што од двата главни братучеда, едниот 
е отстранет по Куманово.

Полицијата, исто така, треба да биде и многу 
потемелна во искоренувањето на радикалниот 
ислам од овие простори.

БРАНКО  
ГЕРОСКИ

Една од главните задачи 
за овој транзициски пе-
риод до новите избори е 
конечно да престане зло-
употребата на народните 

пари за партиски кампањи. Ако тоа не се случи вед-
наш, однапред се знае дека новите избори нема да 
бидат фер и демократски.

Некој тука е свесен дека ќе губи на следните избо-
ри, па уште отсега подготвува терен за плачење.

Немаме намера да биде-
ме пандан на Груевски. 
Тој ги практикува по-
пулистичките политики 
на уништено општество 
и мачкање очи на јавноста. Не очекувајте ние да го 
правиме тоа. Нема да го правиме на ист начин со 
наше појавување на терен и на начин на кој власта 
го прави тоа.

Изјавата на Заев следува точно една година от-
како бомбастично најави дека 5.000 тимови на 
СДСМ ќе излезат на терен и од врата на врата ќе 
ги посетуваат сите домаќинства за да ги слушнат 
нивните проблеми.

ЗОРАН  
ЗАЕВ

Родена: 
погрешно време,  
погрешно место

Образование: 
oстварувач на неостврливото

Хоби: 
крадење во ЗОО

Би било смешно кој било 
друг да се најде на ова 
место освен таа – така

наречената грижлива мајка, 
која наводно се погрижила да 
ја исполни желбата на свое
то дете. Паметам дека како 
малечка сакав дома да чувам 
коњ. Убав, расен... Едната соба 
да ја претвориме во штала. 
Онаква како на ранч во аме
рикански филм – сите ѕидо
ви да ги направиме дрвени, 
а кон ходникот да направи
ме отвор за да може коњот 
да ја подаде главата кога ќе 
посакам да го галам... Моите 
се обидоа да ми објаснат де
ка тоа е невозможно, ама јас 
сакав... А не смеев да плачам. 
Татко ми секогаш велеше – со 
плачење ништо не се доби

ва. Поголеми се шансите да 
добијам коњ ако сум умно 
дете кое ѝ помага на мама, 
отколку ако плачам. И бев ум
но дете... мајка ми ме праќа
ше до продавница десетпати 
во денот, збор не кажував и 
чекав коњ... Коњот не дојде...
Барем не кога бев дете...

Е па така плачело и едно дете 
од Кавадарци. Ама мајка му 
била многу подобра од мо
јата. Сè ќе направи за своето 
чедо... А мојата... само ме ма
чеше да одам до продавница. 
Ова посакало мајмун и тоа не 
кој било, туку оној од Зооло
шка. И мајка му одма тргнала 
да му го донесе... Каква мајка 
сум имала јас... И по лавот да 
плачело детето и лавот ќе му 
го донела. А мојата не сакаше 
коњ да ми купи.

Дали грижлива мајка би 
крадела во Зоолошка гради
на за да не плаче нејзиното 
дете?! Дали ова е вистин
ската приказна за грабну
вањето на малиот Лука?!  

ГРИЖЛИВА МАЈКА

РEKOA И:

█	 Среќа што не плачела по мечката
█	 И јас еднаш плачев по мајмун и другарките ми рекоа „пу

шти го ма, сељак е“ и после пиевме „Т’га за друг“
█	 Оние од Кавадарци ако сакале мајмун можеле да ми се 

јават, ќе им даев адреса од бившиот, не да крадат од ЗОО!
█	 „Ќерка ми плачеше по мајмунот и морав да го украдам“... 

ќе воведеме контрола на раѓање или да идам  дома да 
плачам по „ауди“? Бело

█	 Кога ќе се породам, и штом ми прогледаат мачињата... 
ако забележам дека многу плачат, веднаш ќе ги носам во 
Прилеп на пазар... да крадеме луѓе... (Емилија Џамбазова 
Бавчанџиска)

РЕЧЕ И:

█	 Роденденот му е во април и тогаш не му купив ништо, па 
сега сакав да надоместам за тоа. Претходно десетпати го 
гледавме мајмунчето во Зоолошката и детето многу го 
бендиса. Многу му се радуваше и посака да го има

█	 Заедно со свршеникот и со седумгодишниот син со такси 
заминавме за Скопје. Таксистот нѐ чекаше во возилото, 
а ние влеговме во Зоолошката. Прошетавме малку и 
веднаш отидовме кај кафезот на омиленото мајмунче на 
мојот син. Со алатот што го зедовме почнав да поткопу
вам под мрежата на кафезот. Направив мал отвор само 
колку да излезе мајмунчето. Го залажав со банана и тоа 
почна да излегува. Мојот свршеник ја соблече маицата 
и го завиткав во неа, па го носев мајмунчето со мене. Ја 
прескокнавме задната капија, каде што фрлаат отпад, 
и се качивме во таксито.

█	 Мајмунчето го крстивме Џеки, а подоцна во полиција
та дознавме дека се викало Лука. Го однесовме дома и 
околу три часа му се радувавме. Синчето постојано се 
гушкаше со него.

казната за нејзиното дете е 
вистинита – глувонемо дете 
на кое тагата го затскрила 
детскиот сјај во очите... Но 
каков ќе биде сјајот во очите 
на тоа дете ако утре мајка 
му треба да одлежи казна за 
стореното дело?! И повтор
но истото прашање – дали 
треба да му се дозволи на 
секого да има дете. Звучи су
рово, недемократски, но по 
низа приказни што се изнас
лушавме, по милион луѓе за 
кои сме се запрашале – што 
сѐ држи оваа земја на себе, 
време е да се запрашаме и 
дали не треба да се помине 
одреден психолошки тест 
пред некој да има право да 
создаде живот за кој утре ќе 
треба да се грижи... █ (Р.Р.)

Бомбашкиот напад во Суруч на 20 јули, 
кога беа убиени преку 30 цивили, беше 
последната капка што ја прелеа чашата 
за сите вмешани страни

И нтензивните напади на тур
ските воени авиони против 
курдските цели во планината 

Ќандил од минатата недела, го завр
шија двегодишниот прекин на огнот 
меѓу турската влада и Курдистанската 
работничка партија (ПКК). Прекинот 
на огнот беше воведен како почет
на точка за мировниот процес меѓу 
двете страни, по три децении крво
пролевање.

Нападите на Турција врз Курдите не 
се изненадувачки. И покрај кревкиот 
прекин на оган, двете страни не си 
веруваа целосно една на друга. Во те
кот на изминатите две години имало 
повремени престрелки. Но, сега е раз
лично тоа што воздушните напади се 
одвиваат истовремено со нападите на 
Турција врз позициите на Исламската 
држава (ИД) во Сирија. Тоа беше прв
пат Анкара да се вклучи во директна 
борба со терористичката организаци
ја откако коалицијата предводена од 
САД, чија членка е и Турција, ја започна 
својата кампања во јуни 2014 година.

Анкара вели дека нејзината цел е да се 
бори против тероризмот во странство 
и дома - со напаѓање на ПКК и ИД. Но, 
курдските групи го обвинија турскиот 
претседател Реџеп Таип Ердоган и не
говата владејачка Партија за правда и 
развој (АКП) за користење на заканата 
од ИД како изговор да го саботира
ат мировниот процес и да ги спречат 
сириските Курди да ја продлабочат 
нивната автономија.

Нивниот аргумент е дека ИД постои 
повеќе од една година, а Анкара не 
презела ништо. Курдите дури и ја об
винуваат владата дека ѝ дозволила на 
ИД да се прошири во Турција и надвор 
од неа.

Бомбашкиот напад во Суруч на 20 јули, 
кога беа убиени преку 30 цивили, беше 
последната капка што ја прелеа чашата 
за сите вмешани страни.

Додека сето сомневање беше насочено 
кон ИД, Курдите ја обвинија владата 
дека ѝ помагаат на групата во врше
њето на самоубиствениот напад. Како 
резултат на тоа, ПКК ја презеде одго
ворноста за убиството на двајца турски 
полицајци во курдскиот југоисточен 
дел. Воздушните напади против ба
зите на ПКК во планината Ќандил во 
ирачки Курдистан, беа брз одговор на 
турската војска.

Турската влада не е задоволна со на
предокот на Курдите во јужниот дел од 
нивните граници. Сириско-курдските 
сили го контролираат поголемиот дел 
од границата со Турција долга речиси 
1.000 километри. Курдската група што 
се бори против ИД во Сирија се наре
кува Единица за заштита на курдскиот 
народ (ЈПГ) и е во тесен сојуз со ПКК. 
Турција смета дека двете групи се те
рористички организации.

Се чини дека неодамнешните воздуш
ни напади на Турција врз ИД во Сирија 
се пречка за сириските Курди. Турците 

вршат притисок да се создаде безбедна 
зона во северниот дел на Сирија. Сири
ските Курди чувствуваат дека намера
та на Турција при таквиот потег е да 
ги спречи во создавањето на соседен 
автономен регион во северна Сирија. 
Курдите, исто така, веруваат дека Тур
ција не е сериозна во врска со борбата 
против милитанти на ИД во Сирија и 
дека воздушните напади против гру
пата се само за окото на јавноста.

Тоа што најмногу ја вознемирува Тур
ција е нововоспоставениот однос меѓу 
Вашингтон и курдските сили во Си
рија, кои се покажаа како едни од нај
ефикасните борбени сили на теренот 
во поглед на војната против ИД. Коа
лицијата предводена од САД ѝ обез
беди воздушна поддршка на ЈПГ на 
различни фронтови. Како резултат на 
тоа, стратешките градови како што се 
Кобани и Тел Абјад се ослободени од 
терористите на ИД.

Тоа им овозможи на Курдите да ја зац
врстат контролата на своите терито
рии и да го продлабочат своето само
управување во Сирија.

Една работа што Турција сè уште тре
ба да ја надмине е фобијата од Кур
дите. Идејата дека Курдите стануваат 
сѐ повеќе релевантни во регионална

та сцена ја преплаши Турција. Но, тој 
страв е неоправдан. Секако, подобро е 
за Анкара да има курдска сила што ќе ја 
обезбедува нејзината јужна граница со 
Сирија, отколку екстремистичка мили
тантна група како Исламската држава 
која не познава граници.

Ако Турција навистина сака да склучи 
мир со Курдите, тогаш Анкара мора да 
има сеопфатен пристап и кон Курди
те на Блискиот Исток, а не само кон 
својата курдска заедница. Особено со 
Курдите во Сирија кои имаат силни 
културни врски со своите браќа во Тур
ција, бидејќи секоја промена веднаш ќе 
влијае врз нив.

Улогата на Курдите на Блискиот Исток 
расте и ќе продолжи да расте. Турција 
мора да го признае тоа.

Негирањето нема да ѝ донесе на Тур
ција ништо освен насилство и неста
билност.

За да има поголема улога во секогаш 
променливиот регион, Анкара треба 
да се помири со Курдите. Сѐ помалку 
од тоа, лошо ќе заврши за турските 
интереси на Блискиот Исток. █

Извор: „Џерусалем пост“
Превод: Ана Цветаноска

Новата мака на Турција со Курдите
СЕ МЕНУВА РАСПОРЕДОТ НА СИЛИТЕ НА БЛИСКИОТ ИСТОК

М акедонија се приклучи на од
бележувањето на Светската 
недела на доењето, која се 

одржуваше од 1 до 7 август. За важ
носта на доењето, за придобивките 
од мајчиното млеко, но и за доење
то по завршување на породилното 
отсуство на мајката, разговаравме со 
примариус д-р Марина Поп-Лазаро
ва, специјалист педијатар во првата 
приватна болница „Ремедика“.

█ Дали завршувањето на породил
ното отсуство на мајката и почну
вањето со работа треба да значи и 
крај на доењето?
ПОП-ЛАЗАРОВА: Македонија ја одбе
лежа Светската недела на доењето, 
која оваа година се организираше 
под мотото „Доење и работа, да го 
направиме тоа реалност”. Целта на 
кампањата во која се вклучија Здру
жението на педијатри, Здружението 
на неонатолози, Здравствениот дом 
– Скопје, Клиниката за гинекологија 
и акушерство, трите приватни по
родилишта „Ремедика“, „Аџибадем 
Систина“ и „Плодност“, е мајките кои 
се  враќаат на работа да продолжат 
да дојат. Организатори се невладина

та организација „Мадрона“, „Би-мек“ 
и „Скопје сити мол“.  За таа цел беа 
подготвени неколку корисни  пре
давања, кои се одржуваа од страна 
на релевантни стручни лица (ги
неколози, педијатри неонатолози, 
психолози, нутриционисти), а беа 
вклучени и медицински сестри кои 
даваа практични совети за одржу
вање на лактацијата. Одделувањето 
на мајката-доилка од своето дете е 
прилично стресна ситуација и затоа 
навистина им треба поддршка, како 
од стручни медицински лица, така 
и од семејството, а секако и од рабо
тодавачот.

█ Како општеството и работода
вачите можат да им помогнат на 
мајките што дојат во моментите 
кога ќе почнат повторно да одат 
на работа?
ПОП-ЛАЗАРОВА: Мајката треба да 
го дои своето дете пред да оди и по 
враќање од работа, а во текот на ра
ботното време е пожелно да има па
уза за доење (најдобро во  посебна 
просторија за таа намена, во  секоја 
институцијата) или да се измолзе 
и да го  складира своето млеко во 
достапен фрижидер. Оваа практика 
нашироко се применува  во развие

ните земји, но мора да се напомене 
дека таму породилното отсуство е 
пократко отколку што ние го имаме 
во нашата легислатива и практика, 
што е голема  корист за овие мајки, 
а секако и за децата.  

█ Што велат податоците, дали во 
Македонија новороденчињата се 
дојат традиционално, а тоа значи 
ексклузивно во првите шест месе
ци, а потоа доењето се комбинира 
со други течности (вода, чај) или 
пак мајките почесто посегнуваат 
по вештачкото млеко?
ПОП-ЛАЗАРОВА: Како педијатар кој 
повеќе од 30 години работи со но
вородени деца и со мајки, морам да 
нагласам дека во Македонија, тради
ционално, мајките сакаат  да  дојат. 
Тоа навистина е за пофалба, тој тренд 
го има и сега кај младите мајки. Но, 
факт е дека мајките треба да се под
готвуваат за доењето, почнувајќи  од 
бременоста - во  контакт со својот 
гинеколог и со патронажната сестра, 
а потоа и по породувањето, со  меди
цинскиот персонал во породилиште
то, каде што почнува и практичното 
доење. Морам да напоменам дека до
ењето е нова вештина со која треба да 
се стекнат и мајката и новороденото 

дете кое во текот на бременоста се 
хранело пасивно, преку  постелката. 
Секоја двојка мајка-дете има инди
видуална адаптација, со своја спе
цифичност, и токму затоа е важен 
престојот во породилиштето, каде 
што со стручна  помош, колку што 
е можно побрзо по породувањето, 
треба да се поттикне доењето.

█ Колку љубов, трпение, желба е 
потребно да се вложи во првите 
моменти на почетокот на доењето, 
за да не се прибегнува кон вештач
кото млеко, знаејќи ги сите придо
бивки на мајчиното млеко?
ПОП-ЛАЗАРОВА: Навистина  мно
гу! И од страна на мајките, но и од 
страна на  медицинскиот персонал. 
Мотивацијата за доење кај мајките 
треба се да одржува со надминување 
на сите проблеми, кои неретко можат 
да се јават при почетокот на доењето, 
но и потоа. Тука, пред сѐ, би споме
нала одредени објективни состојби 
кај детето, недоносеност, постоење 
на поинтензивна жолтица, ослабен 
рефлекс за  цицање поради други 
патолошки сосотојби кај децата, со
стојби каде што новородените деца 
треба да се третираат на интензивна 
или на специјална нега. Во овие  слу

чаи препорачуваме измолзување на 
мајките, токму поради придобивките 
од мајчиното млеко како идеална 
храна за секое новородено дете, а 
особено за овие ризични новороде
ни. Се разбира дека измолзување
то треба да се врши во специјални 
простории, соодветно опремени и 
под стручен надзор, сѐ со цел да не 
дојде до контаминација. Во одредени 
случаи, особено на почетокот на ла
ктацијата, мајките имаат проблеми 
со градите, застој на млеко, разра
нети и болни брадавици и слични  
ситуации во кои доењето навистина 
е непријатно искуство. Со практични 
совети, со користење на дополнител
на опрема (вештачки силиконски 
брадавици, пумпи за измолзување, 
облоги за заздравување) и со поду
чување за правилно местење и добар 
контакт меѓу градата и детето, овие 
проблеми можат да се решат и да се 
надминат. Сите овие состојби бараат 
стручност, посветеност и навистина 
голема  трпеливост од целиот ме
дицински персонал, а и од самите 
мајки. Вештачкото млеко во основата 
е кравјо адаптирано млеко и тоа се 
препорачува и се избира како крајна 
алтернатива само тогаш кога проце
сот на доење или на измолзување на 
мајчино млеко од која било причина 
не е возможен.

█ Како од традиционална земја во 
која доењето се подразбираше и 
беше природна појава, станавме 
земја во која одново мора да учиме 
дека доењето, посебно во првите 
шест месеци од животот на ново
роденчето, е најдобро за растот и 
за развојот на децата?
ПОП-ЛАЗАРОВА: Како што  веќе на
поменав, имаме расчекор некаде ме
ѓу желбата и  реалноста. Сите алки 
во започнување и во одржување на 
процесот на доење се важни. Прво 
периодот пред породувањето, потоа 
породилиштето, а по заминувањето 
дома се вклучуваат семејството, ма
тичниот педијатар и патронажната 
сестра. Најчесто откажувањето кај 
мајките се случува рано, во први
те недели по породувањето и тоа е 
навистина критичен период, кога 
треба сите што ги споменав прет
ходно, секој на свој начин да ѝ дадат 
поддршка. Верувајте дека и мајките и 
децата кои ќе го надминат овој пер
иод на приспособување, понатаму 
ретко имаат проблеми со доењето. 
Да напоменам дека доењето се пре
порачува да трае како ексклузив

но (само доење) од четири до шест 
месеци, период кога постепено се 
почнува со воведување и на друга 
немлечна храна.

█ До која возраст е најдоборо да се 
дои? Каков е вашиот став за про
долженото доење и по двегодишна 
возраст?
ПОП-ЛАЗАРОВА: Доењето вообича
ено трае до крајот на првата година, 
иако во  одредени околности, според 
желбата на мајката или на детето 
може да трае и подолго. Ова е пер
иод кога детето е веќе адаптирано 
кон општа исхрана. Дентицијата кај 
децата се развива во периодот по 
шестиот месец, кога почнуваат да 
ја џвакаат и да ја осознаваат друга
та храна и другите вкусови, освен 
мајчиното млеко. Прекинувањето 
е  заедничка одлука на мајката и на 
детето и мора да се однесува на секој 
пар индивидуално. Во некои случаи 
децата сами, по еден одреден период 
на намалени подои, просто не сакаат 
веќе да цицаат, но во други случаи 
има деца кои тешко прифаќаат нова 
храна и просто се „вљубени” во мај
чиното млеко. Значи, секогаш  треба 
да се има индивидуален пристап и да 
се земат предвид сите околности под 
кои би престанало доењето, бидејќи 
и тоа е процес за кој треба да бидат 
подготвени и мајката и детето.

█ Кои се вашите препораки за отка
жување од доење, посебно во лето? 
Дали е возможно децата да се од
бијат од доење во летните месеци 
или треба да се почекаат некои 
постудени денови?
ПОП-ЛАЗАРОВА: Како што  веќе 
напоменав, одбивањето е процес, а 
летото не е  идеално време да се пре
кине со доењето. Мајчиното млеко 
содржи околу 90 отсто вода и со тоа 
доените деца внесуваат доволна ко
личина течности, не дехидрираат  во 
летниот период. Мајките исто така 
треба да пијат многу течности за да 
ја одржуваат лактацијата во летниот 
период кога имаме висока надвореш
на температура. Исто така, мајчиното 
млеко, со своите антиинфективни 
имунолошки состојки ги заштитува 
доените деца од бројни вирусни и 
бактериски цревни инфекции кои 
се особено чести во летните месеци. 
Тоа е уште една многу голема при
чина што доењето, сепак, треба да 
продолжи во летниот период, дури 
и ако се реализираат само еден до 
два подои на ден. █

Во Македонија, 
традиционално, 
мајките сакаат 
да дојат

ЗДРАВJЕИНТЕРВЈУ | ПРИМ. Д-Р МАРИНА ПОП-ЛАЗАРОВА, СПЕЦИЈАЛИСТ ПЕДИЈАТАР, ШЕФ НА ОДДЕЛЕНИЕ ВО „РЕМЕДИКА“

Сите алки во започнување и во одржување на 
процесот на доење се важни. Прво периодот 
пред породувањето, потоа породилиштето, а 
по заминувањето дома се вклучуваат семејс­
твото, матичниот педијатар и патронажната 
сестра. Најчесто откажувањето кај мајките се 
случува рано, во првите недели по породу­
вањето и тоа е навистина критичен период, 
вели д-р Поп-Лазарова

Пишува | Александра М. Бундалевска
Фото | Александар Ивановски

М анифестацијата „Круше
во етноград“ беше повод 
да го посетиме ова исто

риско гратче. По седми пат, во 
Крушево се одржа најголемата 
туристичка револуција, која 
значи навраќање кон истори
ските и културни придобивки 
од Илинденското востание и од 
Крушевската република.

- Продолжуваме во духот на истори
ската и културна традиција на Круше
во. Проектот „Етноград“ опфаќа из
ложби за филигран од срма на Флора 
Педрони, презентација на домашни и 
на еколошки производи, концерти на 
познати групи“, вели Зоран Богески, ди
ректор на Историскиот музеј - Крушево.

А, Крушево и во моментов е полно со 
туристи, параглајдеристи, љубители на 
спортовите, но мештаните велат дека  

сите капацитети се подготвени 
за пречек на колку што е мож
но повеќе туристи. Возбудливо 
е во овие денови да се биде ов
де. Годинава манифестацијата 
има богата програма, со обно
вување на старите крушевски 
занаети.

- Пред седум години за прв
пат го кренавме  „Првото ту
ристичко востание на Бал
канот“. Наместо топовите, 
грмнаа тапаните, наместо 
лелекот, писнаа зурлите. Ко
митите и аскерот го положи
ја оружјето и седнаа заедно 
на маса да пијат кафе, сиро
машните и чорбаџиите заед
но се насладуваа со вкусните 
крушевски јадења, народот 
излезе на улица и ја сардиса 
чаршијата - вели градоначал
никот Ѓорѓи Дамчески.

Шетајќи низ крушевските ули
ци дознавме повеќе за тради
ционалните, домашни и еко
лошки производи од Крушево, 
а посетителите можеа и да се 
обидат да сукаат крушевска 
пита со искусните домаќинки 
и да уживаат во единствениот 
вкус на еколошките слатки и 
џемови.

- Немојте да си заминете без 
да дознаете како се бере при
роден чај и каква е намената 
на посебните видови чаеви 
- ни довикуваат крушевчани.

А туристите се воодушевени 
од локалните специјалитети.

- Досега во Крушево сум бил 
осумпати, а најдобро оттука 
ми се целувките - признава 
еден посетител. Неговата при
дружничка, пак, го избира кру
шевскиот локум.

Крушево е едно од местата 
во Македонија кои најчесто 
неправедно ги испуштаме од 
списокот за посети. Едностав
но, кога размислуваме за про
шетка, изборот се сведува на 
Маврово, Охрид, Струга... или 
некои предели во близината на 
Скопје. Но, Крушево нуди бес
прекорни убавини подарени од 
природата пред кои и боговите 
би замолчиле.

Овие денови Крушево ги раскажува своите историски приказни.  
Oд онаа за Црешовото топче, за Илинденската влада со шест  
министри, или за љубовната приказна меѓу востаникот Цветко  
Стојчев и крушевчанката Злата, кои заедно се бореле на „Слива“  
и каде што по битката биле пронајдени нивните тела

ИСТОРИЈА И ПРИКАЗНА КОЈА СЕКОГАШ СЕ ОТВОРА КАКО ВОНВРЕМЕНСКА КНИГА

Крушево  го пленило и францускиот архитект Ле Корбизје

Пишува | Невена Поповска

Кога ќе се спомене Крушево, вед
наш помислуваме на илинден
ската епопеја, на Никола Мар
тиноски, на Тоше Проески...Овие 
денови Крушево ги раскажува 
своите историски приказни. Об
лечени како комити, како Турци, 
или пак во староградска носија, 
домаќините им ја раскажуваат 
приказната за Крушево на тури
стите. А на приказните им нема 
крај, од онаа за Црешовото топче, 
за илинденската влада со шест 
министри, или за љубовната при
казна меѓу востаникот Цветко 
Стојчев и крушевчанката Злата, 
кои заедно се бореле на „Слива“ 
и каде што по битката биле про
најдени нивните тела.

Галеријата „Никола Мартиноски“ 
е сместена во прекрасно здание 
со староградска архитектура и 
внатре се сместени преку 60 дела 
на овој голем сликар. Овде беше 

промовирана публикацијата „Кру
шево - град на музеите – Првата 
Република“ од новинарката Ели
забета Митреска и историчарот 
и директор на Историски музеј – 
Крушево, Зоран Богески.

Според авторката Елизабета Ми
треска, Крушево е историја и при
казна која секогаш се отвора како 
вонвременска книга.

– Со публикацијата Крушево - 
град на музеите – Првата Репуб
лика” сакаме низ фактите и низ 
приказните што се покривното 
ткиво на податоците, да добиете 
слика за целосното битисува
ње на Крушево. Фактите да го 
зацврстат, а приказните да го 
доловат историскиот печат што 
го носи ова гратче. Достоинстве
но, а сепак скромно. На 16-ина 
страници, на македонски и дел 
на англиски јазик, претставени 

се седумте музеи, културните 
настани низ фактите, низ при
казните и низ фотографиите. 
Да заинтригира за повторна 
средба со Крушево, пак да се 
видат местата, црквите, чар
шијата, староградските град
би, убавината на Коријата, на 
крушевските терени кои се 
белеат во зима - вели Митреска.

Според историчарот и коавтор 
на публикацијата, Зоран Боге
ски, книгата открива познати 
и непознати факти, приказни 
и фотографии.

– Публикацијата носи нови 
истражувачки приказни, об
јавува и нови факти и фото
графии досега скриени во 
архивите на Историски му
зеј – Крушево и за првпат се 
претставени четите и војво

дите што ги дало ова слав
но место. Се надевам дека 
ќе наиде на љубопитност не 
само кај крушевчани, туку и 
кај посетителите од земјава 
и од странство - вели Богески.

Најстариот документ за Круше
во, кој датира од 1467 година, 
вели дека како село. т.е. мезра, 
му било дадено на спахијата 
Хусеин-бег, заедно со Прилеп 
и со уште 31 село. За време на 
турското владеење, Крушево 
било мало словенско село, а на 
крајот од 18 век му припаѓало 
на Ќерим-бег од Охрид, кому 
населението на Крушево му 
плаќало данок сѐ до 1847 го
дина. Денешната форма градот 
ја добил со доаѓањето на Власи
те од Москополе и Мијаците од 
околината, во текот на 18 век. 
Во градот, покрај македонски от, службени се и влашкиот јазик и 

албанскиот јазик.

По прошетката низ улиците на Кру
шево дознаваме дека градот има 
12 маала:  Влашко, Таше, Струнга, 
Буша, Арбинеш, Коку, Мијачко маа
ло, Горно маало, Крстот, Матак, Че
реш и Ѓупско маало. Во центарот 
на маалата се создаваат и маалски 
центри, мали крстосници со фурна 
и со чешма, а во два такви центри 
се изградени и цркви. Спецификата 
на изгледот на старите крушевски 
куќи се должи на успешноста на 
крушевчани во областа на копани
чарството, на фрескосликарството и 
на традиционалното градителство.

- Има плејада поединци и двае
сетина тајфи кои крстосувале и 
твореле не само на овие просто
ри, туку и подалеку по Балканот. 
Од архитектурата на Крушево 
особено бил трогнат познатиот 
француски архитект Ле Корбиз
је, кој во минатото престојувал 
овде - велат мештаните.

За најстар објект изграден во 
Крушево, се смета црквата „Све
ти Никола” (1832), која била 
опожарена за време на Илин
денското востание од 1903 го
дина. Оваа главна црква е поз
ната по прочуениот иконостас, 
работен од тајфата на Петре 
Филипович-Гарката, и неговиот 
помошник и зет, Димитар Ста
нишев, кој бил роден во Кру
шево. Мал дел од опожарената 
црква „Свети Никола” денеска 
има во музејот на Илинденско
то востание и Крушевската ре
публика и е зачуван цифебла
тот (бројникот) на тогашната 
црква, чии камбани, како што 
се сеќаваа старите крушевчани, 
при опожарувањето и паѓањето 
се слушале до Прилеп.

Секако, мора да се пофали и хра
ната, која во хотелот „Монтана“ 
беше навистина неверојатна. 
Едноставно се гледа кога нешто 
се подготвува на традициона
лен начин и со многу љубов. █

www.republika.mk30 петок, 14 август 2015 година www.republika.mk 31петок, 14 август 2015 година



Наметнатиот спор од грчка страна за името на македонската држава 
претставува повеќедимензионален проблем со длабоки корени во 
историјата и во создавањето на грчкиот национален мит, кој во почетокот 
се користел во плановите и во реализацијата на територијалното проширу­
вање на грчкото кралство, а подоцна во инкорпорирање и национализација 
на новоосвоените територии кон грчката нација-држава. Оттука, долготрај­
носта на ова прашање, кое, се разбира, се приспособува и се менува според 
моментните историски околности, за најголем дел од западната цивилизација 
е несфатливо и се смета за анахронизам

Пишува | д-р Димитар Љоровски Вамваковски

Н ационалистичката конструк
ција на „македонското пра
шање“ уредниците на грч

кото списание „Иос“ ја лоцираат во 
„сликата што се создава за овој проб
лем во грчкото општество во перио
дот 1991-1992 година со методи на 
’национално-морално воспитување‘, 
како што уверуваше официјалниот 
државен научник за македонското 
прашање, Евангелос Кофос, и се ба
зира врз основа на ’историски неви
стинити стереотипи‘ и ’една комби
нација на фалсификувани историски 
податоци и полувистини‘. Сето ова 
со резултат на блокирање на каква 
било реална политика, па дури и со 
меѓународен потсмев“.

Позициите на официјална Ати
на кон новосоздадената држава 
на Балканот биле претставени од 
грчката влада преку специјален 
документ, кој бил наменет за се
сијата на Советот за надворешна 
политика на тогашната Европска
та економска заедница (ЕЕЗ), одр
жана на 5 декември 1991 година. 
Според овој документ, за да биде 
признаена од Атина, „Скопската 
република“ требало да исполни 
три услови – да го промени свое
то државно име „Македонија“, да 
изјави дека нема територијални 
претензии кон јужниот сосед и да 
„признае“ дека во Грција нема ет
ничко македонско малцинство. Без 
оглед на апсурдноста на ваквите 

ставови и барања, кои, патем рече
но, се во колизија со меѓународното 
право, официјалната грчка полити
ка во наредниот период почнала 
силна кампања во промоцијата на 
грчките позиции. Сепак, како што 
напишал Денфорт, основата на овој 
проблем е „спорот меѓу Грците и 
Македонците за тоа која група има 
право да се идентификува како Ма
кедонци“, што во суштина претста
вува „спор за имињата, знамињата, 
историјата и територијата. Меѓутоа, 
најпосле, тоа е спор за значењето 
на зборот ’Македонија‘“. За да биде 
појасно напишаното ќе се послу
жиме со интервјуто на Е. Кофос од 
средината на 1992 година во едно 
бугарско списание. Имено, Кофос 
дал два аргумента зошто северни
от сосед во името на државата не 
треба да го користи терминот „Ма
кедонија“. Првиот аргумент е дека 
„новата држава опфаќа само дел од 
областа Македонија и се создаваат 
претпоставки за идни територи
јални претензии кон соседите“, и 
вториот, дека „името Македонија е 
неделив елемент од грчката поли
тика, култура и национален иден
титет“. Неколку месеци порано, на 
18 февруари 1992 година, во Ати
на, тогашниот грчки претседател 
Константинос Караманлис свикал 
средба на лидерите на најзначај
ните политички партии во Грција 
(Константинос Мицотакис од Нова 
демократија, Андреас Папандреу од 

ПАСОК, Алека Папарига од КПГ и 
Марија Даманаки од Синаспизмос). 
На средбата се дискутирало за фор
мирање заедничка стратегија за на
ционалните потреби, вклучително 
и за прашањето за признавање на 
новата македонска држава. На вто
рата средба, одржана на 13 април, 
политичките лидери (со исклучок 
на КПГ) составиле коминике, во кое 
се вели дека Грција била подготвена 
да ја признае новата држава само 
ако бидат прифатени трите усло
ви од декември 1991 година, кои 
официјална Атина ги испратила 
до Советот за надворешна поли
тика на ЕЕЗ, но и со посебно објас
нување дека за грчките интереси 
било неприфатливо во името на 
северниот сосед да има место за 
терминот „Македонија“. Овие може 
да се сметаат и како први офици
јални „црвени линии“ на грчката 
држава во однос на ова прашање. 
Грчките „црвени линии“ од почето
кот на нивното поставување до ден 
денес се во надолна линија, т.е. со 

одредени отстапки во нивните пр
вобитни позиции. Ваквата тенден
ција од дипломатска гледна точка 
е нормална, а, во одреден степен, е 
и резултат на одредените отстапки 
од македонска страна во изминати
от период. Од современ аспект на 
грчко-македонскиот спор, треба да 
се нагласи дека потписник на спо
менатото коминике е и тогашната 
партија Синаспизмос, која подоц
на беше водечка партија во крајно 
левичарската коалиција СИРИЗА, 
која во последниот период се транс
формира во политичка партија на 
чело со денешниот грчки премиер 
Алексис Ципрас.

Како и да е, како што нагласивме, 
наметнатиот спор од грчка страна 
за името „Македонија“ има длабо
ки историски корени. Од современ 
аспект, Грците тврдат дека само тие 
имаат право да го користат од разни 
историски причини. Така, на пример, 
во една грчка пропагандна рекла
ма во весникот „Њујорк тајмс“ од 26 
април 1992 година, биле поместени 
17 точки во кои, во најголем дел, „се 
докажува“ дека „историското право“ 

е на страна на грчката нација 
и држава и дека новофор-
мираната држава на север 

и доминантната популација 
во неа, всушност, се 

узурпатори на сѐ што е 
поврзано со терминот 

„Македонија“. Во тој 

контекст, тогашниот грчки за
меник-министер за надворешни 
работи, Теодорос Пангалос, из
јавил: „Ние живееме во опасно 
соседство... нивното знаме е 
провокација. Тврдењата дека 
потекнуваат од античките Грци 
многу ни ласкаат, но ве моли
ме да најдете нешто од својата 
територија“. Грчкото општество 
било предмет на засилена пропа
ганда од страна на државните и 
национални институции со цел да 
биде создаден психолошки страв 
од прогласувањето на независно
ста на македонската република 
и евентуалните територијални 
претензии што би ги имала кон 
државната територија на Грција. 
Зборувајќи за името „Македонија“, 
во тој период новоизбраниот грч
ки премиер Андреас Папандреу 
во една пригода изјавил: „Тоа е 
оружје што може да дозволи 
во подалечната иднина да се 
создаде ’македонска‘ држава, 
која би ги вклучувала Скопје, 
Пиринска Македонија и Север
на Грција. Затоа, тоа прашање 
не е просто прашање само за 
името. Тоа е прашање што крие 
сериозна национална опасност 
во блиска иднина“. Ваквата по
литика имала силно влијание врз 
најголем дел на грчките граѓани, 
особено врз тие од Северна Гр
ција, кај кои перманентно биле 

создавани националистичка еуфорија, 
непријателство и омраза кон северните 
соседи. Од друга страна, ваквата рето
рика отворала уште едно прашање, кое 
долго време било табу-тема во грчкото 
општество. Имено, станува збор за неги
рањето на постоењето етничко македон
ско малцинство во Грција.   Премиерот 
на Грција од почетокот на деведесет
тите години, Константинос Мицотакис, 
во предговорот на книгата „За името на 
Македонија“ од авторот Теодорос Скила
какис, издадена во 1995 година, напишал: 
„Темата на Скопје ја видов од првиот 
момент во своите вистински димен
зии“. Во натамошниот текст Мицотакис 
ја „открива“ причината за алармирањето: 
„Тоа што ме вознемири од почеток не 
беше името на оваа држава, туку проб
лемот за мене беше да не се создаде втор 
малцински проблем во западна Маке
донија (се мисли на западниот дел од 
Егејска Македонија). Ако на проблемот 
со муслиманското малцинство... се додаде 
и проблемот на славомакедонското мал
цинство во западна Македонија, тогаш 
ситуацијата би станала неиздржлива за 
грчката надворешна политика“. Реше
нието на „грчко-скопската разлика“, Ми
цотакис го гледал во изјаснувањето на 
Македонија, дека во Грција „не постои 
славомакедонско малцинство... и да се 
обврзе (се мисли на Р. Македонија) со 
меѓународни договори дека ќе престане 
секаква пропаганда за сметка на Грција“. 
Мицотакис индиректно признал дека ма
кедонско малцинство во Грција постои, а 
тоа го потврдува и во својот натамошен 
текст: „Такво малцинство по 1950 година, 
сигурно, не постои во нашата земја затоа 
што граѓаните со словенска свест, кои 
се бореа на страна на комунистите, по 
крајот на Граѓанската војна заминаа“. Од 
една страна, Мицотакис прифатил дека 
до крајот на Граѓанската војна во Грција 
имало македонско малцинство, но, потоа, 
тоа како одеднаш да исчезнало. Секако 
дека голем број Македонци ги напуштиле 
своите домови по завршувањето на Гра
ѓанската војна, но, исто така, голем дел 
од нив и понатаму останале да живеат во 
егејскиот дел на Македонија. █

ИсториJа

Современото „македонско прашање“  
низ призма на грчко-македонски проблем

ГРЧКО-МАКЕДОНСКИ ОДНОСИ

продолжува од претходниот број

Култура

1
Моќта на  

позитивното  
мислење

Норман  
Винсент Пил

2
Како да го 
излечите својот 
живот
Лујза Л.
Хеј

3
Семоќното НЛП

Дејвид Молден
Пет Хачинсон

4
Можеш ако 
веруваш дека 
можеш
Норман  
Винсент Пил

	 5
Живот,
љубов, 

смеење
Ошо

КНИЖАРНИЦАТА „МАТИЦА 
ЕКСКЛУЗИВ“ ПРЕПОРАЧУВА:

100 НАЈУБАВИ СЛИКИ НА СИТЕ ВРЕМИЊА[  АНТОЛОГИЈА  ]

„Студија на боја“ е дело на 
Василиј Кандински (1866-
1944) насликана во 1913 
година. Кандински бил 
влијателен руски сликар и 
теоретичар на уметноста. 

Длабок печат на целиот не-
гов уметнички развој оста-
виле средновековните руски 
икони, а големо влијание 
имала и народната руска 
уметност. Во 1896 година 
првпат видел изложба на 

СТАПКИ

Некои од нас носеа падобрани 
место ранци на грбот 
и само одвреме-навреме ја 
допираа земјата 
Тајните патчиња кои никнуваа зад 
секој агол 
секогаш завршуваа во  
линијата на дланката 
на нашиот мал бог 
Молчевме и го слушавме 
снегот кој ни држеше предавања 
на еден јазик кој  
одамна го заборавивме 
и знаевме дека е тука и во лето 
невидлив, како во снежната кугла 
во која 
никогаш нема да заврне 
ако не посакаш да ја  
земеш во дланката 
како што ѕвездите паѓаа и дење 
иако не се гледаа 
Хоризонтот чекореше со нас 
и сѐ што ќе допревме го  
губеше своето име 
нарцисот не беше нарцис туку 
само цвет 
тополата не беше топола туку 
обично дрво 
кое се чинеше како секој миг 
да чека да го соблече и тоа име 
Сѐ повеќе сум сигурна 
детството не е зад нас 
туку пред нас 
чека да ги остави своите стапки 
на свежо асфалтираните патишта

МЕЃУНАРОДЕН ФЕСТИВАЛ НА МУЗЕИТЕ ВО СОЗОПОЛ, БУГАРИЈА

Николина Андова Шопова (1978)

„Студија на боја“ од Василиј Кандински

На Фестивалот била прикажана некогашната мода од ку­
мановско корзо, во реализација на кустосот-етнолог Ани­
та Ѓорѓијоска, но и креациите инспирирани од староград­
ската мода од модниот дизајнер Александар Рашковиќ и 
рачно изработениот накит од дизајнерот Филип Митевски

На 10. Меѓународен фестивал 
на музеите, кој се одржа во 
Созопол, Бугарија, Куманов

скиот музеј освои две награди. Со 
ревијата „Модните трендови и 
култура на живеење од а ла фран
га до современата мода“, Кума
новскиот музеј ја освои наградата 
за нестандардни форми, како и 
специјалната награда што ја до
делува стручното жири.

Директорката на НУ Музеј Ку
маново, Анита Цветановска, ве
ли дека на овој фестивал, на кој 
учествуваа 24 држави од светот, 
Кумановскиот музеј е единстве
ната установа што ја презенти
раше Македонија со поддршка на 
Министерството за култура. На 
Фестивалот, објасни Цветанов
ска, била прикажана некогашна
та мода од кумановско корзо, во 
реализација на кустосот-етнолог 
Анита Ѓорѓијоска, но и креациите 
инспирирани од староградската 
мода од модниот дизајнер Але
ксандар Рашковиќ и рачно из
бработениот накит од дизајнерот 
Филип Митевски.

█ Го освоивме првото место во 
категоријата на нестандардни 
форми, а потоа ја зедовме и спе

Ревијата „Модните трендови...“ на  
Кумановскиот музеј жнее награди

цијалната награда за самиот 
проект „А ла франга“ од кој на
вистина беа воодушевени сите, 
и жирито и учесниците - истак
на Цветановска.

Вишиот кустос-етнолог, Анита 
Ѓорѓијоска од НУ Музеј Куманово, 
посочи дека на овој начин пред 
пошироката јавност се презен
тираат дел од експонатите на 
градската носија.

█ Успешно прикажавме дел од 
нашето културно наследство 
надвор од Македонија - рече 
Ѓорѓијоска.

За дизајнерите Рашковиќ и Ми
тевски учеството на овој фести
вал претставува можност за идна 
соработка со дизајнери од други 
држави.

█ Освен кај стручната јавност, 
презентирањето на овој проект 
побудило интерес и кај поширо
ката публика во Созопол - рече 
дизајнерот Рашковиќ. Наградениот 
проект идната година ќе го отвори 
овој фестивал, а од НУ Музеј Кума
ново информираа дека во натпре
варувачкиот дел ќе учествуваат со 
други проекти. █ (Н.П.)

НЕВОЗМОЖНА МИСИЈА: 
ОДМЕТНИЦИ

MISSION IMPOSSIBLE – 
ROUGE NATION

Заработка: 29.400.000 $

Жанр: акција
Режија: Кристофер Мекори

Актери: Том Круз,  
Ребека Фергусон,  

Џереми Ринер

ФАНТАСТИЧНА ЧЕТВОРКА
FANTASTIC FOUR

Заработка: 26.200.000 $

Жанр: акција
Режија:  Џош Транк
Актери: Мајл Тилер,  

Кејт Мара,  
Мајкл Б. Џорадан

ПОДАРОКОТ
THE GIFT

Заработка: 12.000.000 $

Жанр: трилер
Режија: Џоел Едгертон

Актери: Џејсон Бејтман,  
Џоел Едгертон,  

Ребека Хол

ОДМОР
VACATION

Заработка: 9.100.000 $

Жанр: комедија
Режија: Џон Френсис Дејли, 

Џонатан М. Голдстин
Актери: Ед Хелмс, Кристина 

Апелгејт, Скајлер Гисондо

АНТ МЕН
ANT-MАN

Заработка: 7.800.000 $

Жанр: акција
Режија: Пејтон Рид

Актери: Пол Рад,  
Мајкл Даглас,  

Кори Стол

ТОП 5 НАЈГЛЕДАНИ ФИЛМА  
          во САД викендов

француските импресионисти, 
која била пресуда да ја напушти 
кариерата како правник и да 
замине во Минхен да студира 
сликарство во 1900 година. █

█ Интернационалниот фести-
вал на филмска камера „Браќа 
Манаки“ оваа година се одр-
жува од 18 до 27 септември. 
Кои се новините што ги под-
готвувате за новото издание 
на фестивалот?
НИКОЛОВ: Традицијата и фак-
тот дека нашиот фестивал прв 
во светот почна да ја чествува 
работата на директорите на фо-
тографија ме мотивираа да пону-
дам програма што ќе се заснова 
на веќе препознатливите ре-
зултати и на некои новитети. 
Најголема новина и предизвик 
е тоа што фестивалот ќе трае 

ИНТЕРВЈУ | ДИМИТАР НИКОЛОВ - ТАКИ, ДИРЕКТОР НА ФЕСТИВАЛОТ „БРАЌА МАНАКИ“ ВО БИТОЛА КУЛТУРА

Имаме и чест и 
обврска да ги 

поддржиме  
нашите  

филмови

Што може да биде поголемо внимание за 
еден македонски филм од премиера на 
„Браќа Манаки“? Погледнете ги големите 
фестивали во Европа, Италијанците на 
Венеција, Французите на Кан, Германците 
во Берлин, сите големи регионални 
фестивали ги промовираат своите 
филмови со светски премиери. Ќе имаме 
македонски премиери на фестивалот, а 
деновиве дефинираме дали некоја од нив 
ќе биде и на отворањето или затворањето, 
вели во интервју за „Република“ првиот 
човек на „Манаки“, Николов

Разговараше | Александра М. Бундалевска  
Фото | Коста Дупчинов  

десет дена. Подолг фестивал 
подразбира и многу дополни-
телни активности – работил-
ници, мастер-класи, студентски 
активности и забави низ градот, 
но и нови натпреварувачки про-
грами - Нов европски филм и 
Камера на ЈИЕ, со поголем ак-
цент на новите европски автори 
и сниматели од регионот. 

█ Од 1978 година, кога почнал 
како средби, односно смотри 
на поранешните југословен-
ски сниматели, денес „Мана-
ки“ е еден од водечките фес-
тивали на филмска камера во 
светот. Ќе продолжи ли успеш-
ната приказна на фестивалот?
НИКОЛОВ: Да верував поинаку, 
немаше ниту да се впуштам во 
овој голем проект. Иако мојот из-
бор се случи прилично доцна и со 
мојот тим ќе имаме помалку од 
шест месеци за да го подготвиме 
36.издание, силно веруваме дека 
сме на добар пат да го зачуваме 
името на големите браќа и да 
направиме чекор напред. Годи-
нава одбележуваме 110 години 
творештво на браќата Манаки, 
годишнина што ја искористивме 
за да се промовираме и во Кан. 
Имајќи можност таму да се срет-
нам со многу претставници од 
филмскиот свет, почувствував 
дека нашиот фестивал е многу 
почитуван и дека таа приказна 

не смее да биде поинаква од ус-
пешна. Тоа го правиме заедно со 
нашите пријатели, а најзаслуж-
ни се Агенцијата за филм, која 
ни го зголеми буџетот годинава, 
партнерот „Вип“, кој по шести 
пат верува во нас, огромната 
поддршка од Град Битола и од 
другите спонзори. 

█ Во последните неколку го-
дини на свеченото отворање 
на Фестивалот премиерно 
беше прикажуван македонски 
филм. Дали ќе се случи тоа и 
годинава? 
НИКОЛОВ: Како најзначаен до-
машен фестивал имаме и чест и 
обврска да ги поддржиме наши-
те филмови. Што може да биде 
поголемо внимание за еден ма-
кедонски филм од премиера на 
„Браќа Манаки“? Погледнете ги 
големите фестивали во Евро-
па, Италијанците на Венеција, 
Французите на Кан, Германците 
во Берлин, сите големи регио-
нални фестивали ги промови-
раат своите филмови со светски 
премиери. Ќе имаме македонски 
премиери на фестивалот, а дено-
виве дефинираме дали ќе биде 
некоја од нив и на отворањето 
или затворањето. Ние веќе ги 
поканивме сите продуценти што 
планираат премиери годинава, 
сега од нив зависи колку сакаат 
да соработуваат.

█ Публиката на фестивалот, 
но и битолчани се научија во 
септември да бидат домаќини 
на големи филмски ѕвезди и 
на врвни директори на фо-
тографија. Дали фестивалот 
ќе го задржи тој тренд оваа и 
следните години?
НИКОЛОВ: Битола и нашиот 
фестивал, благодарение на го-
лемата страст кон работата на 
селекторот на главната програ-
ма Благоја Куновски - Доре и 
на сите мои претходници, биле 
домаќини на најзначајните ди-
ректори на фотографија, ама и 
филмски уметници, воопшто. 
Радува што листата на клубот 
на великаните од година в годи-
на станува сѐ пообемна и денес 
не треба многу да објаснуваме 
кои сме кога каниме некого 
на гости. Последните години 
госпоѓата Лабина Митевска на-
прави одличен потег со ѕвезди 
како Хана, Ипер, Денев, Абрил, 
Бинош. По истата линија ќе се 
движиме и ние и ќе ги беле-
жиме сите вредни имиња на 
филмот. 

█ Дали македонските фил-
маџии и студентите што се 
занимаваат со филм ќе бидат 
поприсутни на фестивалот?
НИКОЛОВ:Ќе се трудам фести-
валот да не биде само ревија. 
Филмот е само повод за во тие 

десет дена да ги мотивира пуб-
ликата, професионалците и сту-
дентите да се упатат кон Битола 
и таму да си најдат предизвик, да 
учествуваат на работилници, да 
научат нешто ново, да споделат 
искуства, но, и уште поважно, да 
си отворат нови врати за идни 
проекти. Фестивалот годинава 
потпиша меморандум за сора-
ботка со 13 универзитети од ЈИЕ 
и како гости ќе имаме повеќе од 
70 најдобри студенти од факул-
тетите за драмски уметности. 
Спојот на ентузијазмот што го 
носат и искуството и квалитетот 
на врвните филмаџии што ќе ни 
бидат гости ќе овозможат мно-
гу нови средби и, се надеваме, 
многу нови проекти што ќе тр-
гнат токму од Битола. Затоа, ги 
повикуваме нашите професио-
налци и љубителите на филмот 
да дојдат и со нас да вкусат колку 
е убав филмот.  

Колку филмови вкупно ќе 
бидат прикажани на фести-
валот? Што би ѝ препорачале 
на публиката, кои филмови да 
не ги пропушта
НИКОЛОВ:Секако, да не ги про-
пушта македонските филмови. 
Годинава имаме дури 13 програ-
ми, со повеќе од 100 наслови. 
Ветуваме одлични наслови од 
големите филмски фестивали, 
од сите континенти и од повеќе 

од 40 земји. Публиката, сигурно, 
нема да сака да ги пропушти 
„Мојата мајка“ на Нани Море-
ти, „Магбет“ на Џастин Курцел 
или „Сикарио“ на Дени Вилнев, 
филмови што ја возбудија кри-
тиката во Кан. Исто така, би ги 
издвоил и научно-фантастич-
ниот „Трошки“ на Шпанецот 
Мигел Љансо од „Нов европски 
филм“ или хрватскиот „Звиз-
дан“ на Далибор Матаниќ (од 
Камера на ЈИЕ). Горди сме и со 
документарната програма – от-
таму, би го издвоил „Прогнозе-
рот“ на Маркус Фетер, кој само 
во септември ќе се прикажува 
на повеќе од 40 фестивали во 
околу 150 киносали. 

█ Ќе ни го откриете ли специ
јалниот гостин за ова издание 
на „Браќа Манаки“? Позната 
ли е листата на учесници и 
на гости што ќе ја посетат 
Битола?
НИКОЛОВ: Ќе ве разочарам 
што ќе мора да се стрпите уште 
неколку недели за да го обја-
виме името на добитникот на 
специјалната награда „Златна 
камера 300“. Деновиве полека 
ги затвораме листите на гости 
во сите програми. Задоволни 
сме од одѕивот и од интересот 
и на филмските професионалци 
да дојдат на фестивалот. Сите 
лауреати годинава се големи 
ѕвезди и фестивалот уште еднаш 
ќе го потврди своето реноме. █

На шест месеци пред почетокот на најзначај-
ниот фестивал на снимателите, Димитар 
Николов - Таки беше избран за нов директор 

на Интернационалниот фестивал на филмска 
камера „Браќа Манаки“ во Битола. Николов е про-
дуцент и дистрибутер повеќе од 30 години и во 
неговото портфолио стои дека бил на менаџерски 
позиции во многу странски фирми, работел и како 
продуцент на играни, телевизиски, документарни 
и на кратки филмови, а продуцирал и театарски 
претстави. Сопственик е на продуцентската и 
дистрибутерска фирма „КТ филм и медија“. Сега 
е исправен пред нов предизвик, 36. издание на 
фестивалот „Браќа Манаки“, кој првпат ќе трае 
десет дена, од 18 до 27 септември во Битола.

Годинава од-
бележуваме 
110 години 
творештво 
на браќата 

Манаки, 
годишнина 
што ја иско-
ристивме за 
да се промо-
вираме и во 

Кан

 Сите  
лауреати 
годинава 
се големи 
ѕвезди и 

фестивалот 
уште еднаш 

ќе го потврди 
своето  
реноме

Со секој купен број 
на „Република“ добивате 

попуст од 50 денари за  
кино-проекциите во 

„Милениум“

важи од 14.8. - 20.8.2015

50
попуст

денари

НАЈСТАРАТА КУЛТУРНА МАНИФЕСТАЦИЈА ВО ЗЕМЈАВА ОДБЕЛЕЖИ ЗНАЧАЕН ЈУБИЛЕЈ

„Охридско лето“ 55 години гради успешна фестивалска историја
Првото издание на фестивалот Охридско лето се 
случи во далечната 1961 година кога во катедрална­
та црква  „Св Софија“ на 4 август група музичари-ен­
тузијасти организираа концерт на кој настапи позна­
тата оперска певица Ана Липша - Тофовиќ. Тој чин 
на концертно крштавање на црквата „Св. Софија“ 
направен во миг на визионерско вдахновение на Ана 
Липша - Тофовиќ и нејзиниот соработник на пијано 
Ладислав Перлдик, со голем ентузијазам поддржан 
од охриѓани и од македонските културни дејци, по­
кажа дека семето е посеано на плодна почва и од 
него се зароди манифестација од светско значење

Пишува | Невена Поповска  

КУЛТУРА

Со концертот на американ
скиот хор  „Хауард госпел“ 
(Howard Gospel) во Антич

ки театар и со роденденска 
торта - најстариот фестивал 
во државава, „Охридско лето“, 
прослави 55 години постоење. 

█ Посебна чест е да се биде 
дел од тимот што го подго
твува јубилејното издание 
во име на сите што ја граде
ле успешната историја на 
фестивалот, од уметници, 
па до соработници и сите 
љубители што биле дел од 
фестивалската програма во 
изминативе 55 години - вели 
директорката на Фестивалот, 
Елизабета Јанкуловска.

Првото издание на фестива
лот Охридско лето се случи 
во далечната 1961 година, 
кога во катедралната црква  
„Св Софија“, на 4 август, група 
музичари-ентузијасти органи
зираа концерт на кој настапи 
познатата оперска певица Ана 
Липша - Тофовиќ. Тој чин на 
концертно крштавање на цр
квата „Св. Софија“ направен во 
миг на визионерско вдахнове
ние на Ана Липша - Тофовиќ 
и на нејзиниот соработник на 
пијано Ладислав Перлдик, со 

голем ентузијазам поддржан 
од охриѓани и од македонските 
културни дејци покажа дека се
мето е посеано на плодна почва 
и од него се зароди манифе
стација од светско значење. 
Изведбата на дела од Хендл, 
Моцарт, Бетовен, Глук, со са
миот почеток изгледаше им
пресивно и покажа дека „Св. 
Софија“ е создадена за тоа. Така 
почна приказната што се вика 
„Охридско лето“. Оттогаш, па 
сѐ до денес, „Охридско лето” 
е еден од најреномираните 
фестивали во Македонија, се
когаш на висина на задачата 
задоволувајќи ги сите вкусови 
на разновидната публика. 

█ Педесет и пет години фести
валот „Охридско лето“ ги до
стигаше највисоките врвови 
на светската музичка елита 
и во исполнителски и во тво
речки опус. Тоа што е важно 
за фестивалот, покрај свет
ските музички имиња што 
секојдневно настапуваат на 
нашите сценски простори, 
имаме и содржини што се на
менети за пошироката пуб
лика. Четврти август - денот 
кога почна „Охридско лето“ 
во изминативе години стана 
симбол за неповторлив на
стан, симбол за концерт што 
долго се памети. За паметење 
на фестивалската публика 

останаа концертите на „Пер
петум џезиле“, осумте тенори 
од Русија, концертите на Не
мања Радуловиќ, Иво Пого
релиќ, Стефан Миленковиќ 
и на многу светски имиња 
што застанаа на сцената на 
Античкиот театар во Охрид, 
вели селекторката на музичка
та програма Гордана Јосифов
ска-Неделковска.

Американскиот хор „Хауард 
госпел“ е првиот академски хор 
од ваков вид во светот. Основан 
е во 1968 година и е составен од 
сегашни и поранешни студенти 
на Универзитетот „Харвард“, ка
ко и од пасионирани љубители 
на хорската музика. На нивниот 
репертоар се композиции од со
времената и од традиционална
та американска госпел-музика, 
црковни химни, црнечка духов

на музика (negro spirituals) и 
др. Во овие композиции најче
сто се опфаќаат темите за Исус 
Христос и за христијанството. 
Хорот „Хауард госпел “ активно 
настапува во Соединетите Аме
рикански Држави, но и надвор 
од нивните граници.

█Сите членови на овој хор се 
многу возбудени што за прв
пат се во Македонија. Бла
годарни сме на „Охридско 
лето“ и на Американската 
амбасада во Македонија што 
нѐ поканија да бидеме тука. 
Овде има многу пријатни лу
ѓе, а ние сме мошне среќни 
што настапуваме токму на 
роденденот на фестивалот и 
за таа пригода подготвивме 
и неколку роденденски пес
ни - рече директорот на хорот 
Реј Брембел. █

 Четврти 
август - денот 

кога почна 
„Охридско 

лето“ во 
изминативе 

години стана 
симбол за не
повторлив на
стан, симбол 
за концерт 

што долго се 
памети

www.republika.mk38 петок, 14 август 2015 година www.republika.mk 39петок, 14 август 2015 година



Пишуваме и за анонимуси, 
Србите штедат дури и на 
нашите познати

MAКЕДОНКИ ВО СРПСКИТЕ МЕДИУМИ

Пишува | Марина Костовска

Додека македонските медиуми се занимаваат 
со секоја Балканка што покажала задник, 
балканските медиуми пишуваат за Македонки 
кои им се добро познати само ним... 
Фотографија во топлес издание не е доволна 
причина за да се одвои медиумски простор за 
некоја личност

Разголени, разуздани, раз-
вратни. Најголем дел од 
интернетскиот медиум-

ски простор во Македонија им 
се посветува на вакви девојки, 
на вакви „вести“, што и само 
по себе е проблем. Но, сепак, 
желбата да се ѕирне во интима-
та, во секоја смисла на зборот, 
на познатите, не е балкански 
синдром, туку начин да се при-
влече публиката, кој ефикасно 
работи уште од почетокот на 
20 век, кога биле златните го-
дини на жолтиот печат. 

Публика за ваквиот тип брзи, 
најчесто фотовести, имало и се-
когаш ќе има. Проблемот во по-
следните години е тоа што им 
се посветува време и простор 
на лица со кои македонската 

публика нема допирна точка. 
Дури и вестите за семејството 
Кардашијан се пооправдани, 
бидејќи сепак, нивното реално 
шоу го има на повеќето наши 
кабелски оператори и дигитал-
ни телевизии.

Но, кога станува збор за имиња 
како Тијана Ајфон, Нивес Цел-
зиус, Гастоз, Рада Манојловиќ, 
децата на Цеца и слични такви, 
и секој нивни потег, пробле-
мот е веќе поголем. Се пишува 
за секој и сешто од српската 
или од хрватската јавна сцена. 
Се преведува од збор до збор 
за лица кои не нѐ засегаат во 
ниедна сфера, за сообраќајки 
кои не се случиле ни блиску 
до македонската граница. Нај-
морбидното од сѐ, се пишува и 
за погреби од несреќи случени 
некаде во најзафрлениот дел 
на БиХ.

Од друга страна, колку Маке-
донците и нивните патешест-

вија имаат простор во српски-
те „Блиц“, „Курир“, „Телеграф“, 
или во хрватскиот „Индекс“?!

Очекувано, одговорот е многу 
малку. Како што, веројатно, и 
треба да биде. 

Балканските медиуми се инте-
ресират за згодните, убавите, 
но и за успешните македонски 
девојчиња. Сепак, секогаш за 
Македонки кои публиката ги 
знае и се интересира за нив.

Изненадувачки, меѓу најпи-
шуваните, е старлетата Алек-
сандра Накова, која регионал-
ната публика ја запозна преку 
учеството во реалното шоу 
„Сарвајвер“ . Накова понекогаш 
може да се појави во вест во Ср-
бија, најчесто поради разголена 
фотографија од плажа или во 
напис со наслов „Каде е денес“.

Меѓу најновите интереси на 
српската публика е и Марја-
на Станојковска. Долгонога-
та „лото“ девојка „заработи“ 
неколку написи по српските 
медиуми, благодарение на од-
личната форма и фигура.

Во еден текст за најзгодните 
Македонки се најдоа и води-
телката Лила Филиповска и 
пејачките Викторија Лоба и 
Симона Попоска. Но, колку и 
да имаат провокативни фото-
графии постојано објавувани 
низ македонските портали, тие 
три никогаш повеќе не се поја-
виле во друг текст. Само затоа 
што се згодни или разголени.

За Каролина Гочева најчесто 
се пишува кога станува збор 
за нејзината музика, за нејзи-
ниот настап или ако имала ин-
тервју во некои од познатите 
списанија или емисии. Можеби 
најголема турканица околу неа 
се направи кога таа излегува-
ше со Михајло Ражнатовиќ, 
најстариот син на Аркан. 

Тамара Тодевска во Србија е 
најпозната како сестрата на 
Тијана Дапчевиќ, но сепак, 
нејзината трансформација 
од, како што пишуваат, буцка 
до секс-бомба, како и разголе-
ниот календар за „Пелистер-

Фолкерката Тања Блажева, која 
не ѝ е позната ни на поголемиот 
дел од македонската публика, 
по влегувањето во реалното шоу 
„Хотел Малдиви“, честопати е 
цел на медиумите.

За разлика од девојките, 
голем простор во медиумите 
секогаш им се посветува на 
момчињата, но само благода-
рение на нивното учество во 
музичките шоуа, каде речиси 
сите кандидати стигнаа до 
финале. Даниел Кајмакоски, 
Трајче Ѓеоргиев, Боби Мој-
соски, Давид Темелков и 
Филип Божиновски некогаш 
добиваа дури и повеќе внима-
ние од останатите кандидати.

ка“ неколкупати најде место 
во регионалните портали. 
Нејзината свадба, исто така, 
предизвика големо внимание, 
но ретко кога нејзините фо-
тографии во топлес издание 
на плажа или нејзините па-
тувања, биле дел од вест, за 
разлика од српските пејачки 
кај нас.

Иако имаше мало затишје по 
нејзиното учество на „Еврови-
зија“,  Елена Ристеска мината-
та година направи „бум“ низ 
тамошните медиуми, но сето 
тоа благодарение на нејзино-
то учество во шоуто „Твоето 
лице звучи познато“. Ристеска 
сега го „напаѓа“ тамошниот 
пазар со новиот албум кој ќе 
излезе наскоро.

Калиопи, како вистински 
професионалец, секогаш 
знае кога и како да стигне до 
медиумите. На пример, кога 
го промовираше последниот 
албум, промоцијата ја отвори 
со својот развод од тринае-
сет години помладиот Васил 
Зафирчев. Очекувано, веста 
се најде во сите хрватски и 
српски медиуми. █

СЦЕНА

Публика за 
ваквиот тип 

брзи, најчесто 
фотовести, 
имало и се-

когаш ќе има. 
Проблемот во 

последните 
години е тоа 

што им се пос-
ветува време 
и простор на 
лица со кои 

македонската 
публика нема 

допирна  
точка

Александра 
Накова

Според античкиот мит, богот на сонцето Хелиос, одушевен од убавината 
на островот, дал вечен благослов дека тука секогаш ќе свети сонце и 
дека вечно ќе цутат ружи. Така, со дури 340 сончеви денови годишно, 
Родос го добива епитетот остров на сонцето и на ружите

Пишува | Јана Јосифоска

Родос го 
красат  

зимзелена 
шума со 

борови и со 
чемпрес и 

градини од кои 
опиваат ми-

риси од ретки 
видови билки, 
јужно овошје, 

хибискус

Место благословено од 
богот на сонцето

На крстосницата од главни-
те морски патишта, меѓу 
Егејско Море и брегот на 

Мала Азија, на местото каде што 
се сретнувале големите циви-
лизации на Европа, Блискиот 
Исток и Африка, се сместил еден 
од најголемите и најпосетува-
ни грчки острови – Родос. Тоа е 
волшебно место со фасцинантна 
убавина. Го нарекуваат и музеј 
на отворено бидејќи на секој 
чекор се чувствува влијанието 
на различните култури, јазици 
и архитектонски стилови.

Во античкото време го сметале 
за остров на грчкиот бог на сон-
цето Хелиос. Според античкиот 
мит, ова место го добило името 

АТРАКТИВНИ ТУРИСТИЧКИ ДЕСТИНАЦИИ – РОДОС

по нимфата Рода, која го роди-
ла островот во љубовната врска 
со Хелиос. Името рода го носи и 
еден вид на хибискус што расте 
на островот. Богот на сонцето, 
одушевен од неговата убавина, 
дал вечен благослов дека тука 
секогаш ќе свети сонце и дека 
вечно ќе цутат рози. Така, со 
дури 340 сончеви денови годиш-
но, Родос го добива епитетот 
остров на сонцето и на розите.

Сведоштва за богата 
историја и за уникатна 
убавина
Најдобар избор за патување до 
Родос е авионскиот превоз. Ту-
ристичките агенции најчесто 

нудат аранжмани со вклучени 
чартер-летови и сместување на 
островот, кои во летниот пери-
од се најевтини на почетокот 
на јуни и на септември и чинат 
околу 425 евра. Но, и да не се 
решите за аранжман преку ту-
ристичка агенција, на Родос има 
разновидна понуда на хотели и 
на хостели.

Со оглед на тоа дека туристите 
ретко се решаваат да патуваат 
со автомобил до Родос, многу се 
распространети агенциите за 
изнајмување возила. Исто така, 
на Родос сообраќаат неколку ав-

тобуски линии од јавниот пре-
воз, кои за само неколку евра ќе 
ве однесат на кое било место на 
островот. Ова не е лоша опција 
за превоз за тие што сакаат да 
посетат повеќе места на овој 
остров. Тој е оддалечен на само 
дваесетина километри од тур-
скиот брег, па со дневните фа-
култативни излети можат да го 
посетат и туристите во Турција.

Родос го красат зимзелена шума 
со борови и со чемпрес и гра-
дини од кои опиваат мириси од 
ретки видови билки, јужно ово-
шје, хибискус... Во островската 
престолнина Родос за долгата 
и богата историја на островот 
сведочат раскошни музеи. Во 
стариот дел од градот доминира 
познатата Палата на витезите, 
која ја изградиле малтешките 
витези што живееле на островот. 
Градот е познат и по гигантската 
статуа Колосот од Родос, која е 
симбол на единството на жите-
лите што го населувале остро-
вот и воедно е едно од седумте 
светски чуда.

До денешен ден овде се вни-
мателно сочувани споменици 
на големите царства: древни 

градби, витешки палати, турски 
џамии, византиски цркви, грчки 
православни храмови итн.

Тесните улички со калдрма во 
стариот град, заградени со ма-
сивни ѕидини, вријат од турис-
ти. Тука се продаваат сувенири, 
злато и крзно како на типичен 
турски пазар, па така не многу 
оддалечениот турски брег се 
чини уште поблиску.

Остров на пеперугите
Покрај другите имиња, Родос 
има уште едно – остров на пепе-
ругите. Иако богатата вегетација 
не е карактеристична за остро-
вот, постои една тивка шумска 
долина, која е посебно пријатна 
во жешките летни денови. Тоа е 
Долината на Пеперугите, мала, 
темна и тесна, со густи расте-
нија, каде што тече поток што 
формира езерца и водопади. Во 
оваа долина за време на летните 
месеци се пари посебен ендем-
ски вид пеперуги, квадрини, кој 
живее само на Родос. 

Забрането е да се вреви, за пе-
перугите да не се вознемират. 
Најдобро време за разгледу-

вање е од јуни до септември, 
кога ги има во голем број, а 
глетката е прекрасна.

Тие што сакаат да уживаат во 
беспрекорна убавина задолжи-
телно треба го посетат и Лин-
дос, едно од најубавите места 
на островот. Во близина е вол-
шебниот залив Апостол Павле 
во кој тој пристигнал во првиот 
век од новата ера за да го шири 
христијанството на Родос. На 
белите куќи со рамни покриви 
вистински украс се изрезбаните 
влезни врати уште од 17 и од 18 
век, кои ги граделе богатите ка-
петани. Уличките со прекрасни 
подни мозаици од морски ка-
менчиња се карактеристични 
само за групата острови на кои 
припаѓа и Родос, Додекани.

Освен прекрасните плажи и 
кристално чистата вода, кои 
добиваат највисоки оценки, не 
пропуштајте да се запознаете 
со културно-историското на-
следство на островот. Пробајте 
го домашното вино, локалниот 
пијалак „соима“, кој се прави од 
грозје, како и посебниот вид 
мед. Природната убавина на 
островот, трагите од долгата 
и бурна историја, како и одлич-
ната туристичка инфраструк-
тура, ниеден посетител не го 
оставаат рамнодушен. █

Фустан како 
кафтан

Овие фустани најчесто се изработени од 
проѕирни и лесни материјали, а ова лето се 
модерни во силни бои и со смели дезени

Егзотични, елегантни и 
сензуални, фустаните како 
кафтан се задолжително 

парче облека за во лето. Нај-
често се од лесни материјали, 
со раскошен дезен.

Се смета дека кафтанот првпат 
се појавува во Персија, но на 
Запад станува интересен во 
педесеттите години на мина-
тиот век, кога модните дизај-
нери како Диор и Баленсијага 
го приспособуваат да биде 
лелеава вечерна тоалета или 
наметка.

Кафтанот може да биде од раз-
лични материјали, но најдобро 

е кога е од природни материја-
ли како памук, шифон, сатен, 
свила, кашмир... Деколтето на 
кафтанот е или заоблено, во 
„О“ облик или во „В“ облик. 

Овој фустан е најчесто лесна, 
удобна облека, совршена за на 
плажа или за по плажа.

Овие фустани се најчесто из-
работени од проѕирни и лесни 
материјали, а ова лето се мо-
дерни во силни бои и со смели 
дезени. Кафтанот е одличен 
сојузник на костимот за ка-
пење. Со вистински избор на 
кафтан, веднаш по плажа може 
да заминете на некој коктел. 

Може да се комбинира со рамни гладијаторски коже-
ни сандали и со впечатлива чанта. За целосен изглед 
се потребни големи ретроочила за сонце, кои ќе го 
надополнат целосниот впечаток.

Има и кафтани долги до глужд
Овие фустани, кои, едноставно, се виорат околу тело-
то, опстојуваат со векови и ним не им можат ништо 
ниту трендот, ниту дизајнерите, ниту модата. Ако 
порано биле украсувани со полускапоцени и со ска-
поцени камења, копчиња и слично и на тој начин тие 
што ги носеле го покажувале статусот, денес тие се 
светкави, украсени со кристали. █



УБАВИ ЖЕНИ

Џесика Алба е американ-
ска актерка, манекенка 
и деловна жена. Алба ја 

започна својата актерска ка-
риера на 13-годишна возраст 
со филмовите „Кампот Никаде“ 
и „Тајниот свет на Алекс Мек“ 
(1994). Нејзината прва поваж-
на главна улога е во телевизис-
ката серија „Мрачниот ангел“ 

(2000-2002). Подоцна се 
појави во „Хани“ (2003), 
„Градот на гревот“ 
(2005), „Фантастичната 
четворка“ (2005), „Во 
длабочината на морето“ 
(2005), „Фантастиична-
та четворка: Подемот 
на сребрениот сурфер“ 
(2007) и „Со среќа Чак“ 
(2007), „Буден“ (2007), 
„Окото“ (2008), „Денот на 
вљубените“ (2010) итн.

Има добиено повеќе на-
гради и признанија за 
нејзината глума, меѓу кои 
и наградата „Тин чојс“, на-
градата „Сатурн“, како и 
номинација за „Златен 
глобус“ за улогата во 
„Мрачниот ангел“. Алба 
важи за една од најзгод-
ните жени во светот и 
често се наоѓа на врвот 
на листите на познатите 
магазини. █

ЏЕСИКА АЛБА Целосно име:  
Џесика Мари Алба

Родена:  
28 април, 1981 (34 г.)
Помона, Калифорнија, САД

Професија:  
актерка, манекенка,  
деловна жена

Активна од:  
1994 година

Сопруг:  
Кеш Варен  (2008 г.)

Деца:  2 Цитати:

#	„ Треба да го дадете најдоброто од 
себе, една успешна актерка ги има 
сите облици и големини.“

#	„Го поддржувам секој чие творештво е 
и начинот на кој тој заработува за леб“

#	„ Филмовите се најматниот бизнис 
во светот.“

ПРОМЕНЕТЕ ГИ БОИТЕ НА 
ЅИДОВИТЕ ВО БАЊАТА

НЕГА НА ЦВЕЌИЊАТА 
ВО АВГУСТ

МИЛЕНИЦИ

Колку вода ѝ е потребно на вашата мачка, зависи 
од многу фактори, вклучително и од големината 
на миленичето, од годишното време и од начинот 
на исхрана. Многу е важно мачката да внесува 
доволно течности, затоа прочитајте како да ги 
препознаете симптомите на дехидрираност

Дали вашата мачка пие доволно вода?

Зелената боја е популарен избор за 
боја во бањата. Нијансата на боја 
на жад и пoтемните зелени нијанси 

дефинитивно оставаат впечаток. Оваа 
боја, исто така, има смирувачко дејство. 

Доколку мачката ја храните 
само со сува храна, која е 
во гранули, на нејзиниот 

организам ќе му треба повеќе 
вода. Имено, сувата храна содр-
жи само десет отсто вода, а кон-
зервираната храна содржи дури 
седумдесет и пет отсто вода.

Меѓутоа, за разлика од кучиња-
та или од луѓето, мачките не 
развиле доволно силен ре-
флекс  за жед, па поради тоа 
прилично се подложни на де-
хидрација. Постојат неколку 
симптоми што ни говорат дека 
мачката ја загубила неопход-

ПРОВЕРЕТЕ: 

ната количина вода и важно е, 
доколку ги забележите, навре-
ме да реагирате.

Еластичноста на кожата е еден 
од првите показатели. Нежно 
повлечете ја кожата под вратот 
на мачката, а потоа пуштете ја. 
Ако кожата во истиот момент 
се врати на почетното место, 
значи дека прима доволно ко-
личина вода. Ако пак ѝ остане 
збрчкана, значи дека ѝ недос-
тигаат течности.

Сјајното крзно без првут е знак 
дека вашата мачка е доволно 

хидрирана, исто така и ако е фи-
зички активна и не е летаргична. 

Проверете ја и кутијата со песок! 
Доколку има траги дека мачката 
мокрела два до трипати на ден, 
значи дека е здрава и дека пие 
доволно течности.

Некои мачки не го сакаат вкусот 
на „тврдата“ вода, која содржи 

многу минерални соли, па оби-
дете се да ѝ дадете филтрира-
на вода. Исто така, во летните 
месеци кога бактериите брзо 
се размножуваат, неопходно е 
садот за вода да се измие некол-
купати на ден.

Доколку забележите знаци дека 
мачката дехидрирала, одведете 
ја на ветеринар, кој ќе ѝ овоз-
можи стручна помош. Секако, 
најдобро е да ја спречите дехи-

дрираноста, а тоа ќе го 
постигнете така што 

на своето милени-
че секогаш ќе 

му обезбеди
те доволна 
количина 
храна и све-
жа вода. █

1|Редовно ѓубрење
	 Растенијата постепено ги користат 

хранливите материи во земјата пре-
ку целата година. Но, во август е по-
требно цвеќињата да се ѓубрат секоја 
недела, бидејќи цвеќето троши многу 
на формирање на цветовите.

2|Размножување на цвеќињата
	 Ако сакате да ги размножите вашите 

омилени цвеќиња, август е одлично 
време да го сторите тоа. Отсечете при-
ближно десет сантиметри од стеблото, 
но без цвеќе. Отстранете ги долните 
листови и ставете ги во мали саксии 
во кои веќе има смеса од земја и од 
песок. Ставете ја саксијата на светло 
место, но не премногу сончево и земја-
та одржувајте ја влажна.

3|Кроење на розите
	 По цветањето во јуни и во јули, потреб-

но е да се отстранат сите прецветани 
делови, посебно кај џуџестите рози 
во цветните жардиниери.

4|Ѓубрење на кактуси
	 Во текот на растот на кактусите тие 

се ѓубрат еднаш месечно. Ако нема-
те специјално ѓубриво за кактусите, 
може да користите и обично ѓубриво.

5|Освежување на собното цвеќе
	 Можеби во градината имате многу 

работа налето, но не заборавајте ги 
и саксиските цвеќиња што ги имате 
во домот. Повремено избришете ги 
листовите со влажна крпа, бидејќи 
прашината ја забавува и ја отежнува 
фотосинтезата на растенијата. █

Изненадувачки, но и виолетовата боја е 
исто така актуелен избор оваа година. 
Нијансите како онаа на модар патлиџан 
или виолетовата нијанса на зајдисонце 
се многу топли и елегантни и даваат 
јасна порака.

Неутралното секогаш ќе биде популар-
но, бидејќи со овие бои тешко се греши. 
Добар избор се неутралните нијанси на 
розова боја, сина или зелена боја. Исто 

така, бојата 
на слонова 
коска може 
да создаде то-
пол амбиент.

Ако претпо
читате при
јатно да се 
чувствувате 
во вашата ба
ња, употре

бете ја бојата на праска, жолтата боја 
или бојата на кајсија. Топлите нијанси ја 
прават бањата помала, па затоа имајте на 
ум дека секогаш треба да има малку бела 
боја, со што би го одржале балансот. █

Автомобилизам

Летните одмори се во полн ек. Многу семејства го плани
раат годишниот одмор во мондески места, хотели, приват
ни апартмани, но има и такви кои повеќе сакаат адрена
лин, приватна забава и свои аранжмани. Кампувањето е 
составен дел од тоа, и затоа понудата е огромна.

За таа цел, словенечката компанија „Адриа“ постојано ги 
следи трендовите, желбите и потребите на камперите и 
произведува најквалитетна опрема, односно приколки кои 
ги задоволуваат сите дневни барања на камперите.

Широката палета производи кои ги нуди „Адриа“ може да 
направат и проблем, бидејќи во еден момент љубителите 
на кампувањето не знаат која приколка да ја одберат.

Пред две години „Адриа“ го изработи моделот „алпина 
743 UX“ кој е комплетно решение и во кое може да се сме
стат седум лица. 

Покрај надворешниот 
изглед кој е прекрасен, 
ентериерот е израбо
тен од дрво и од метал 
и изобилува со многу 
додатоци. Има комп
летно опремена кујна 
со шпорет, фрижидер 
и елементи за чување на приборот, бања, комплетно ре
шение за ладење и греење со топловоден систем, резер
воари за вода за пиење од 50 литри, огромен резервоар 
за техничка вода за тоалет и кујна, резервоар за одводна 
вода од 190 литри, дневен дел со сите потребни елементи, 
одделен дел за спиење, целосно решение и приклучоци 
за телевизор и музички систем и многу други детали кои 
овозможуваат удобност и пријатно уживање.

Единствениот недостаток на оваа приколка можеби е неј
зината вкупна тежина, која изнесува нешто помалку од два 
тона и која треба да се влече со моќно возило.

Оваа приколка има две оски што овозможува подобра 
рамнотежа, полесна распределба на тежинатата и нама
лување на отпорот на влечење. Должината е поголема од 
осум метри, со што внатрешноста добива поголема про
страност која достигнува и до 13 метри квадратни.

На каросеријата се поставени сите потребни приклучоци 
за електрична енергија, вода, одвод, антенски кабел, дури и 
приклучок за Интернет и за телефонија. Целата приколка е 
изработена од алуминиум, за да ја намали и онака големата 
тежина, а прекриена е со полиестер за долготрајност и за 
заштита од надворешни влијанија и временските услови.

Цената изнесува околу 27.000 евра, што е малку поголема 
од вообичаените камп-приколки, но овој модел нуди комп
летно решение.

за целото семејство

Подготви: Бојан Момировски

Комплетно решение

Спојот што го чекавме 
долго време конечно доаѓа 
на пазарот. Новите „мемориски 
кабли“ покрај функцијата за 
полнење на телефонот ќе се 
користат и како УСБ-меморија 
во која ќе може да се складираат 
посакувани содржини од вашите 
телефони. 

ТехнологиJа

„АУДИ“  
ГО ПРЕТСТАВИ  

„С8 ПЛУС“

Подготви |  
Бојан Момировски

Германската компанија за  
производство на луксузни  
автомобили „Ауди“, го  
претстави новиот модел „С8“  
кој развива неверојатни  
605 коњски сили

Наjсилната „ауди осумка“ досега со  
			     605 коњски сили

Иако во погоните на „Ауди“ 
наголемо се работи и се раз

вива новата генерација на моделот 
„А8“, тие во меѓувреме ја претста
вија најсилната „осумка“ произве
дена досега со ознака „С8 плус“. 

Продажбата на „ауди С8 плус“ е 
предвидена да започне во ноем
ври. Разликата од досегашната 
стандардна „С8“, која е лидер во 
високата класа автомобили, вер
зијата „С8 плус“ во надворешниот 
изглед доби нов спојлер на покло
пецот на гепекот, кој е во боја на 
каросеријата. Купувачот може да 
бира овој спојлер да го добие и во 
изработка од карбонски влакна. 
Црната боја доминира на маска
та на ладилникот 
и на предните и 
на страничните 
вшмукувачки це
вки за воздухот.

Внатрешноста 
ја краси црната 
боја, а целиот 
ентериер е об
ложен со кожа, 
кој за контраст 
доби пришиени 
конци во црвена 
боја. 

Сите педали и потпората за левата нога се 
изработени од не’рѓосувачки челик. Во бога
тата сериска опрема спаѓаат амбиенталното 
осветлување, кожените облоги од алкантара, 
врвниот мултимедијален систем, електрич
ното затворање на вратите, и многу други 
додатоци за потребите на сите патници.

Најважното подобрување во моделот „С8 
плус“ се крие под хаубата. Четирилитарскиот 
мотор ТФСИ доби дополнителни 85 коњски 

Кабел  
за полнење  

со УСБ-меморија

Овие кабли се произведуваат во верзии 2.0 и 3.0 и со 
различни капацитети од 16 гигабајти до 128 гигабајти. 

За олеснување на ракувањето со кабелот и за 
упростување на процедурата за префрлување на 
податоците од мобилниот телефон на УСБ-меморијата, 
е изработена и апликација која ви овозможува брзо 
усогласување на телефонот.

Апликацијата ви овозможува да гледате видеа директно 
од УСБ-меморијата, пристап и префрлување фотографии 
и музика и автоматски прави резерва на фотографиите 
што ги објавувате на „Фејсбук“ и на „Инстаграм“, како и на 
контактите и на календарот. 

Исто така, ти овозможува автоматски да ги усогласиш 
постапките на „Дропбокс“ и на „Гугл драјв“.

Овој нов производ „индиегого“ може да се користи и за 
„ајпад“ и за „ајфон“.

сили, па вкупната сила што 
моторот сега ја развива изне
сува неверојатни 605 коњски 
сили, со најголем вртежен 
момент од 700 њутн-метри. 
Сето тоа заедно е доволно 
оваа луксузна лимузина за 
3,8 секунди да развива од 
0 до 100 километри на час. 
Максималната брзина е еле
ктронски ограничена на 250 
километри на час, но во „Ау
ди“ нудат и отворена верзија 
со која „С8 плус“ без поголе
ма задршка развива до 305 
километри на час.

„Ауди С8 плус“ е опремен со осумстепен тип
троник автоматски менувач, преку кој силата на 
моторот се распоредува на двете оски. Автомо
билот стандардно е со посебно дизајнирани 
21-инчни бандажи изработени од алуминиум 
на кои се монтирани гуми со димензии 275/35. 

Почетната цена за основниот модел изнесува 
околу 150 илјади евра, а со сите додатоци кои 
може да ги побара купувачот ја преминува и 
границата од 200 илјади. Овој убавец на пати
штата во Европа ќе може да го видиме до крајот 
оваа година.  █



М акедонските одбојкари се 
вистински спортски јуна
ци, кои пишуваат неверо

јатни приказни и по вторпат, и 
покрај сите маки и беспарицата, 
играат на завршниот турнир во 
Европската лига. Со седум побе
ди и три порази, нашите модерни 
спартанци го освоија второто ме
сто во фазата по групи и по лан
ското деби во Европската лига, по
вторно се меѓу четирите најдобри 
селекции.

Еден од јунаците е и Јовица Симов
ски, популарниот Гума, човек што е 
долго во репрезентацијата, повеќе 
од една деценија. Еден од нашите 

спартанци, дел од прекрасната ге
нерација македонски одбојкари што 
нѐ прави горди и што по вторпат ја 
одведоа Македонија на завршниот 
турнир во Европската лига. И тоа 
го прават достоинствено, без мно
гу врева, иако третманот кон нив е 
разочарувачки. Само што се вратија 
од Полска каде што го победија до
маќинот во двата меча и се пласираа 
на завршниот турнир, по само еден 
ден престој дома, повторно заминаа 
за истата земја и тоа на долго пате
шествие со автобус. На пат долг 24 
часа до местото Валбрзич, каде што 
прв противник ни беше Естонија во 
четвртокот. Интервјуто со Симовски 
е правено пред почетокот на заврш
ниот турнир во Полска и непосредно 
пред тргнувањето на македонската 
репрезентација за Валбрзич.

Квалитетот и инаетот
се лек за маките

МАКЕДОНИЈА Е ЕВРОПСКА СИЛА

Македонската репрезента­
ција повторно изникна како 
феникс од проблемите и  
покажа дека јунаците се 
познаваат на мака. Иако нај­
често патуваат со автобус, 
превозно средство со кое 
заминаа и во Полска на за­
вршниот турнир, на терен се 
лавови и нижат успеси. Втор­
пат во второто учество во 
Европската лига се пробија 
меѓу најдобрите четири  
селекции, а пред патот за 
Валбрзич и настапот на  
завршниот турнир, гостин 
на „Република“ беше Јовица 
Симовски, популарниот Гума

Разговараше | Зоран Поповски
Фото | Ѓорѓи Личовски

█ Станавте светски патници. 
Пак со автобус до Полска, а 
претходно лани се патуваше 
напорно до Австрија. На мака 
ли се познаваат јунаците?
Симовски: Навикнавме веќе. 
Можеби ќе ни се јави инаетот 
да успееме, но, секако, ни скра
тува од силата. Не е лесно да се 
патува толкава дестинација со 
автобус. Таква ни е ситуацијата. 
И да се буниш и да протестираш, 
очигледно нема ефект. Кога ќе 

излеземе на терен, на натпревар, сѐ 
се заборава. Играњето за национална 
селекција буди посебно чувство. Ние 
сме горди што играме за Македонија, 
без оглед на проблемите, и тоа оваа 
генерација го прави на најдобар можен 
начин, со огромно задоволство. Оваа 
генерација има екстра-квалитет, но 
останува мала горчина што не добивме 
доволно логистика за да се обидеме 
да направиме нешто повеќе. Во Маке
донија одбојката е на ниски гранки и 
време е да се престане со импровиза

ција. Очекувам оваа генерација со мали 
измени да игра уште две-три години, 
а за потоа, искрено, не сум оптимист. 
Имаме таленти, но немаме ниту ква
литетна лига, ниту поддршка за еден 
суператрактивен спорт да го вратиме 
на старите патеки на успехот.

█ Што ни недостига за клучен исче
кор на одбојката и на клупски и на 
репрезентативен план?
Симовски: Во Македонија има тален
ти, но лигата е слаба. Замислете со 

какви проблеми се соочуваат 
одбојкарите што настапуваат 
во нашата лига. Топката се дви
жи со брзина од 40 километри 
на час, за разлика од мечевите, 
на пример, во Европската лига, 
кога се сервира или смечува со 
повеќе од 100 километри на час. 
Очигледна е разликата и треба 
огромен напор за да се навикне
те на една таква промена. Рита
мот е сосема различен. Добро е 
што Македонија настапува во 
Европската лига бидејќи имаме 
натпревари цело лето, а патем 
успеавме и да ја продолжиме се
зоната со настап на завршниот 
турнир во Полска. Лошата стра
на е што на домашен план многу 
назадуваме. Одбојката порасна 
во висина и порасна и во брзи
ната на играта, динамичноста, 
на физички и на психички план. 
Јас играв одбојка и во стариот 
систем, со промена на поени. 
И имам учествувано на меч во 
дресот на Југохром против Ра
ботнички, кој траеше четири 
и пол часа. Ако го споредувам 
сегашното ниво на домашната 
одбојка, тоа ни е од тоа време и 
тоа треба итно да се промени. За 
да им се даде шанса на младите 
да напредуваат во правилната 
насока.

Ни треба квалитетна Прва лига 
за да можат помладите играчи 
да се развиваат. Инаку, за наша 
среќа, сѐ уште има интерес за 
одбојка во Македонија. За тоа 
многу помагаат и добрите ре
зултати и успеси на репрезен
тацијата.

█ Втор настап во Европската 
лига за Македонија и втор 
пробив меѓу четирите најдо
бри селекции. Изгледа неве
ројатно. Очекувавте ли вакви 
успеси?
Симовски: Атмосферата и ква
литетот се клуч на успехот. И 
инаетот македонски си одигра 
улога, така што очигледно е де
ка беа доволни тие три работи 
да се вклопат во една целина за 
одлични резултати. Никогаш 
не се предаваме, иако ги почи
туваме сите противници. Само 
да потсетам дека само пред две 
недели речиси бевме отпишани 

за настап на завршниот турнир, 
но сепак отпатувавме за Полска. 
Веројатно, и среќата ги следи 
храбрите, а ние, реално, бевме 
и храбри и среќни. Двапати ја 
победивме Полска, а и Слове
нија ни помогна со две победи 
против Грција за да се најдеме 
таму каде што, веројатно, никој 
не нѐ очекуваше.

█ Што е потребно за да се игра 
во Светската лига?
Симовски: На шега, меѓу нас си 
разговараме дека ќе направиме 
проблем ако успееме да стасаме 
до тоа ниво, да играме во Свет
ската лига. Таму веќе нема про
стор за никакви импровизации. 
Мислам дека само котизацијата 
за учество е околу 200.000 евра. 
Некој ќе треба да гарантира дека 
ќе ги добиеме тие пари. Ние до
сега речиси ништо не добивме. 
Да не кажам дека даваме пари од 
џеб за патување, за тренинг и за 
слични трошоци. За натпревару
вање од ранг на Светската лига 
треба да се исполнат уште многу 
услови. Од сместување во хотели, 
до патувања, ТВ-права и прено
си, до сите најстроги стандарди. 
Знам само дека салата „Борис 
Трајковски“ со ситни корекции 
ги исполнува условите за игра
ње и за Светска лига. Ние треба 
да ја освоиме Европската лига 
за да играме во третата група 
од Светската лига. И тоа би бил 
огромен успех, за нас остварува
ње на сонот. Потоа, според пра
вилата, се напредува во повисок 
ранг, во втората група, само со 
освојување на првото место во 
рангот на натпревари каде што 
настапувате. Ќе атакуваме на ос
тварување на сонот како и се
когаш, со максимум од силите и 
квалитетот и со чесен однос кон 
дресот со националните обележ
ја. Добро би било што поскоро 
да успееме да го направиме тој 
чекор и да почувствуваме како 
е да си дел од такво спектаку
ларно натпреварување. И велам 
зошто да не успееме, кога и во 
Европската лига двапати по ред 
сме дел од завршницата. И тоа, 
веројатно, никој не го очекуваше, 
но го достигнавме со напорна 
работа, максимална посветеност 
и со квалитет.

█ Настапувате во Франција, за Ајачио. 
Каков е квалитетот на одбојката во зем
јата на актуелниот победник во Свет
ската лига?
Симовски: Не шега, соиграчите ми велат 
- ти си последниот од старата гарда што 
опстојува во одбојката. Јас сум низок ко
ректор, веројатно еден од последните со 
височина од околу 190 сантиметри. Но им 
возвраќам со шега дека сѐ уште сум тука 
затоа што имам квалитет и свои техники 
на игра што сѐ уште минуваат на паркетот. 
Во модерната одбојка на мојата позиција 
веќе играат многу повисоки одбојкари, 
повисоки од 200 сантиметри. Но, не се пре
давам, во Ајачио сум одлично примен и 
веќе трета година сум во клубот, кој игра 
во Првата француска лига. Шампионатот 
е многу изедначен, со многу квалитетни 
екипи и, што е најважно, со добар интерес 
од публиката. На натпреварите на Ајачио 
на домашен терен стандардно е да има 
повеќе од 1.500 гледачи, што е сосема до
бра посета. Местото е прекрасно, Корзика 
е вистински рај и, навистина, уживам со 
моето семејство.

█ Од каде прекарот Гума. Поради ела
стичноста, одразот, или во прашање е 
нешто сосема друго?
Симовски: Не, тоа нема врска со одбојка
та, и ми е прекар од детството. Ми купија 
гумени чизми како мал и тие ми станаа ка
ко омилена детска играчка. Со нив спиев, 
играв на улица, одев на свадба. Имав сѐ, 
не дека немав што друго да носам, но чиз
мите ми станаа заштитен знак. И кога ќе 
ме прашаа што носам, секогаш одговарав 
дека тоа е гума. И од таму ми остана пре
карот Гума. И, секако, е многу порано од 
одбојката, така што не е поврзан со мојот 
омилен спорт. █

–	 Тато зошто служи перката на 
авионот?

–	 За да го лади пилотот.
–	 Како мислиш да го лади 

пилотот?
–	 Па така, кога перката ќе 

престане да се врти, пилотот 
почнува да се поти.

	 Разговараат двајца 
службеници:

–	 Денес му поставив 
ултиматум на шефот: „Или ќе 
ми ја зголемиш платата, или 
ќе ја напуштам фирмата“.

–	 И, како заврши разговорот?
–	 Постигнавме компромис. 

Ниту тој ми ја зголеми 
платата, ниту јас ја напуштив 
фирмата.

–	 Мамо, ми падна шеќерот.
– 	Еве сине земи чоколадо.
– 	Еј фала мамо, ја ќе го изедам 

чоколадово, а ти иди исчисти 
го шеќерот у кујна.

Фала што ме покани да те гледам додека го  
гледаш телефонот.

ЗА МАЈМУНОТ, ЗА ЌЕБАПИТЕ...

Здраво телефанатици. Слушам смешни биле вестите последниве дена, всушност 
според некои и не ни биле вести. За повеќето некој што краде, дали биле тоа 150 

ќебапи или мајмунче од Зоолошка, не се вести. За тие истите, ни кога има политика, 
ни тоа не е вест. Ни кога се зборува за субвенции, ни тоа не е вест.

Првата лекција на професорот Веле Смилевски на часот по новинарски основи на 
Факултетот за новинарство на УКИМ е дека кога куче ќе касне човек и не е којзнае 

каква вест, но кога човек ќе касне куче, е тоа е веќе бум.

Не знам тогаш во овие два случаја што требаше да се случи, типот да украде 1.500 
ќебапи или или оваа потомката на Аце и на Гоце да посегне по лавот или слонот (не 

за друго, затоа што немаме слон).

Кражба си е кражба, без разлика дали биле 15 или не знам колку ќебапи (е*ате 
теветекава, да му се пријаде на човек). Жена што треба јавно да се плука по улица 
е жена што не само што го спроведила тоа, туку и воопшто си направила план во 

главата и ѝ текнало дека еј, може јас да си го земам мајмунот од Зоолошка.

Тоа е мојот став. Не живееме во дивина, туку со див народ. 

Малиот брат 

ТВТЕКА

█ 	14 август 1457 година 
	 Гутенберговата печатница 

во Мајнц ја издава првата 
печатена книга во боја - 
„Мајнцишки псалтир“ от-
печатена во црвена и во 
црна боја.

█ 	14 август 1949 година
	 Формиран е Македонски-

от фудбалски сојуз.

█ 	14 август 2009 година
	 За 7 часа 42 минути и 32 

секунди македонскиот 
пливачки маратонец Томи 
Стефановски го преплива 
каналот Ла Манш. По Нико 
Нестор во 1959 година и 
Атина Бојаџи во 1969 го-
дина, тој е третиот Маке-
донец што го препливал 
каналот кој го дели бри-
танскиот остров од оста-
натиот дел од Европа.

█ 	16 август 1977 година
	 Елвис Присли, кралот на 

рокенролот почина од 
предозираност со дрога во 
својот дом во Грејсленд, на 
42 години

█ 	17 август 986 година
	 Во Ихтиманскиот премин 

(Трајанова врата),  визан-
тискиот император Васи-
лиј II претрпува пораз во 
борбата со војската на ма-
кедонскиот цар Самоил, кој 
продолжува со нови освоју-
вања сѐ до 991 година.

█ 	18 август 1943 година
	 На Славеј Планина, Дебар

ца, е  формиран првиот 
македонски  партизан-
ски баталјон Мирче Ацев; 
овој ден се слави како Ден 
на Армијата на Република 
Македонија (АРМ).

█ 	20 август 1968 година
	 200.000 трупи на Варшав-

скиот пакт и 5.000 тенкови 
вршат инвазија на Чехо
словачка, со што е задуше
на Прашката пролет.

ВРЕМЕПЛОВ

Селфи стик порано беше најгрдиот во друштво!!!

Ми треба промена во животот, ќе сменам чашата 
за кафе.. Во поголема ќе пијам.

Да немаше комшијава куче ќе немаше кој да ми се пушта.

И денес, земете си го животот во свои раце, сами 
најдобро ќе го зафркнете! 

https://mk.wikipedia.org/wiki/%D0%88%D0%BE%D1%85%D0%B0%D0%BD_%D0%93%D1%83%D1%82%D0%B5%D0%BD%D0%B1%D0%B5%D1%80%D0%B3
https://mk.wikipedia.org/wiki/%D0%95%D0%BB%D0%B2%D0%B8%D1%81_%D0%9F%D1%80%D0%B8%D1%81%D0%BB%D0%B8


СОСТОJКИ:

•	10 ливчиња босилек

•	1 шолја  
(200 грама) шеќер

•	3/4 шолја  
(180 мл) вода

•	700 грама праски

•	1 лажица сок  
од лимон

#	Во мала тава ставете ги 
шеќерот, водата и сечканиот 
босилек. 

#	Варете ги додека да се стопи 
шеќерот и смесата да личи 
на шербет. 

#	Прецедете ја смесата.

#	Праските ставете ги во 
врела вода. Нека вријат две 
минути и веднаш потоа 
ставете ги во студена 
вода. На тој начин ќе 
го запрете процесот на 
варење и лушпата ќе се 
одвои полесно. Излупете ги 
праските и исечкајте ги на 
парчиња.

#	Праските ставете ги во 
блендер, додајте го сокот од 
лимон и убаво измешајте за 
да се изедначи смесата.

#	Соединете ги двете 
смеси, додајте малку сол 
и измешајте. Оставете ги 
во замрзнувач два до три 
часа. Повремено, смесата 
изгребете ја со виљушка 
и повторно вратете ја во 
замрзнувач. Ова го  
правите за да добиете 
подобра структура.

#	Сервирајте со малинки,  
кои го урамнотежуваат 
слаткиот вкус.

#	Сорбе може да подготвите 
од најразлично сезонско 
овошје, тоа е идеален десерт 
за жешките летни денови.

ПОДГОТОВКА: 

КуJнски тефтер

Сорбе од 
праски




